
Útdráttur 

Heildstæður stuðningur við jákvæða hegðun (School-wide positive behavior support) er 

árangursríkt kerfi þar sem fyrirbyggjandi aðgerðir við stjórnun á hegðunarvanda eru notaðar. 

Markmiðið er að styrkja æskilega hegðun og með því minnka óæskilega. Jákvæð hegðun er 

styrkt en neikvæð hegðun er leiðrétt eða hunsuð. Beinar áhorfsmælingar fóru fram á 

leiksskóla á höfuðborgarsvæðinu sem er með kerfið í innleiðingu. Fylgst var með hegðun og 

samskiptum 70 leikskólabarna og 14 starfsmanna í fimm aðstæðum leikskólastarfsins. 

Niðurstöðurnar sýndu að aðferðir PBS voru lítið sem ekkert notaðar í leikskólastarfinu. Skýr 

fyrirmæli og jákvæður stuðningur við æskilega hegðun mældist sjaldan. Hunsun var algeng 

svörun kennara við óæskilegri hegðun sem telst jákvætt í PBS. Leiðrétting hegðunar kom 

nánast aldrei fram. Innleiðing kerfisins er ábótavant og þyrfti að auka fræðslu starfsmanna 

varðandi kerfið og þjálfun þeirra í að beita því. Niðurstöður sem hér fylgja eru hluti af stærri 

rannsókn sem er enn í gangi. Ekki er hægt að segja til um árangur kerfisins í heild síðan það 

hófst þar sem mælingarmenn voru ekki með aðgang að öllum gögnum. 

Heildstæður stuðningur við jákvæða hegðun: Inngripsmælingar á einum leikskóla 

haustið 2014 

Börn hefja leikskólagöngu allt frá fyrsta aldursári og er hann ætlaður börnum upp að 

sex ára aldri eða þegar þau ná skólaskyldualdri (Mennta- og menningarmálaráðuneyti, 2011). 

Við skráningu á leikskóla gefst kostur að skrá barn í níu og hálfan tíma yfir daginn, allt frá kl. 

08:00 á morgnana til kl. 17:30 á daginn (Reykjavíkurborg, 2014). Misjafnt er milli barna 

hversu lengi þau dvelja á leikskólanum dag frá degi. Börn eyða miklum tíma á leikskólanum 

og því má gera ráð fyrir að starfsumhverfið hafi mótandi áhrif á þau, til dæmis með 

samskiptum þeirra við leikskólakennara og önnur börn og með leik og kennslu sem fer þar 

fram. Uppeldi og menntun barna fer fram að miklu leyti innan veggja leikskólans og hefur 

skóla- og frístundasvið það að leiðarljósi að börnum og ungmennum líði vel, þeim fari stöðugt 

fram og þau öðlist uppeldi og menntun (Reykjavíkurborg, 2014b).  Samkvæmt 2. grein laga 

um leikskóla er eitt af meginmarkmiðum að fylgjast með og efla alhliða þroska barna í náinni 

samvinnu við foreldra (Alþingi, 2014). Aðalnámskrá leikskóla byggist efnislega á 

markmiðum þessarar lagagreinar og eru sex grunnþættir menntunar hafðir að leiðarljósi en 

þeir eru læsi, sjálfbærni, heilbrigði og velferð, lýðræði og mannréttindi, jafnrétti og sköpun. 

Leikskólar móta starfið í samstarfi við foreldra og börn með uppeldi, menntun og ummönnun 

að leiðarljósi (Mennta- og menningarmálaráðuneyti, 2011). Af þessu má draga þá ályktun að 

vel sé haldið utan um velferð barna með lögum og reglum og því góð undirstaða fyrir 

leikskóla til að hefja menntunarferli barna frá unga aldri. Þrátt fyrir það geta komið upp ýmis 

vandamál eins og hegðunarvandamál.  

Hegðunarröskun barna 

Rannsóknir á hegðunarröskun barna hafa leitt af sér tvo þætti hvað varðar hegðun, 

innri- og ytri þætti. Innri þættir eru afturhald, vanlíðan og stress. Hegðunarröskun af þessu 

tagi er erfitt að greina þar sem þættirnir lifa innan með manneskjunni (Merrell, 2013). Ytri 

þættir eru andstaða, hvatvísi, athyglisbrestur, ýgi, andfélagslegir þættir og ofvirkni (Hinshaw, 

1992). Þessir þættir eru greinanlegir í hegðun barns og samkvæmt eðli sínu valda óþægindum 

þeim sem eru í aðstæðunum hverju sinni. Ytri þætti er hægt að greina og meta í hverju tilviki 

fyrir sig með ágætum árangri (Merrell, 2013). Þar sem þessir þættir eru greinanlegir og valda 

öðrum truflun í aðstæðum er nauðsynlegt að bregðast við þeim og minnka áhrif þeirra. 

Athyglisbrestur og ofvirkni, betur þekkt sem ADHD (Attention deficit hyperactivity 

disorder), hefur mestu tíðni hegðunarraskana hjá börnum um allan heim (Barkley, 2006). 

Rannsóknir sýna algengi ADHD í kringum fimm prósent (American Psychiatric Association, 

2013). ADHD einkennist af athyglisbresti og/eða ofvirkni og/eða hvatvísi sem getur haft mikil 

áhrif á hegðun og frammistöðu barns innan skólans eða heima fyrir (Biederman & Faraoni, 

2003). Einkenni athyglisbrests er að ráfa burt frá verkefnum, skortur á þrautsegju, að eiga 

erfitt með að halda athygli ásamt óskipulag. Einkenni ofvirkni er óhófleg hreyfiþörf þegar hún 

á ekki við, tildæmis að barn hlaupi um inni í kennslustofu, óhóflegt ið, til dæmis með höndum 

og fótum, og mikil þörf á að tala. Hvatvísi einkennist af fljótfærum ákvörðunum sem sýna 

lítinn  skilning og eru hættulegar einstaklingnum, líkt og að ráfa út á götu án þess að gá að sér 

(American Psychiatric Association, 2013).  

Stuðningur við jákvæða hegðun 

Stuðningur við jákvæða hegðun (Positive Behavior Support eða PBS) byrjaði sem 

íhlutun fyrir fatlaða einstaklinga til að minnka óæskilega hegðun. Mikil þörf var á að finna 

árangursríkt kerfi við atferlismeðferð á fjölfötluðum einstaklingum sem sóttu heimaskóla sinn 

og gáfu því bandarísk yfirvöld fjárframlag til ransókna- og þróunarstarfs sem leiddi af sér 

PBS (Horner, 1990). Kerfið notar  meginreglur hagnýtrar atferlisgreiningar með því að veita 

jákvæða styrki fyrir æskilega hegðun í stað þess að beita refsingum fyrir óæskilega. PBS 

kemur í stað fælni- og refsingaaðferða sem eru yfirleitt árangurslausar til lengri tíma og 

mögulega ómannlegar (Solomon, Klein, Hintze, Cressey & Peller, 2012). Velgengni PBS í 

sérkennslu leiddi af sér nýja lagasetningu með kröfu um aðferðir sem notuðu styrkingu 

jákvæðrar hegðunar og stuðning fyrir börn sem þurftu sérkennslu vegna andlegra- eða 

hegðunarvandamál (IDEA, 1997). Lögin kölluðu á útbreiddari og formlegri aðferðir við 

innleiðingu PBS. Gögn og kennsluaðferðir sem aðstoðuðu stjórnendur og kennara voru því 

búin til og gefin út (Sugai o.fl., 2000). Þetta voru fyrstu skrefin í þróun á heildstæðu 

stuðningskerfi við jákvæða hegðun (School Wide PBS) en tilraunir til að þróa og innleiða 

kerfið hófust seint á níunda áratugnum og byrjun tíunda (Walker o.fl., 1996). Yfirlitsgreinar 

um rannsóknir á áhrifum PBS fyrir einstaklinga og litla hópa hafa verið gerðar (Carr 

o.fl.,1999). Niðurstöður þeirra voru jákvæðar og bentu til þess að kerfið virkaði fyrir þessa 

hópa. Í kjölfarið kom fram aukin krafa um aðlögun fyrir meira heilstætt og fyrirbyggjandi 

kerfi sem hægt væri að færa yfir á stærri hópa (Solomon, Klein, Hintze, Cressey & Peller, 

2012). 

Heildstætt stuðningskerfi 

Heildstætt stuðningskerfi við jákvæða hegðun (SWPBS) er aðferð til þess að sporna 

við óæskilegri hegðun og styrkja jákvæða hegðun. Kerfið leggur áherslu á að styrkja jákvæða 

hegðun nemenda í stað þess að beita refsingum við óæskilegri hegðun þeirra. SWPBS 

sameinar raunprófaðar aðferðir frá PBS (Horner, 1990; Sugai o.fl., 2000) með aðferðum 

allsherjar hegðunar forvarnarstarfs (Walker, Horner, Sugai, & Bullis, 1996) og fræðslu um 

jákvæða og félagslega jákvæða hegðun (Horner o.fl., 2009; Sugai & Horner, 2009b). Kerfið 

er nú notað í sífellt fleiri skólum í Bandaríkjunum en yfir 30 ríki hafa SWPBS teymi og um 

7900 skólar nota kerfið í forvarnarstarfi. (Spaulding, Horner, May, &Vincent, 2008). SWPBS 

er innleitt í þremur stigum og nær yfir forvarnarstefnu og íhlutun fyrir atferlisstuðning innan 

skólakerfisins (Sailor, Doorlittle, Bradley, & Danielson, 2009; Sugai & Horner, 2009).  

Heilstætt stuðningskerfi fyrir jákvæða hegðun (SWPBS) 

SWPBS er kerfi sem er ennþá að þróa forvarnir og íhlutanir og er að byggjast upp í 

gegnum rannsóknir. Sugai og Horner (2009b) halda fram að ,,SWPBS is not a curriculum, 

intervention or program. However, it is an approach designed to improve the adaption, 

accurate implementation, and sustained use of evidence-based practices realted to behavior 

and classroom management and school discipline systems“ (p.309). Þótt að það sé 

mismunandi eftir skólum hvernig SWPBS er notað eru fimm algeng atriði sem eru 

undirstöðuatriði. Kenningar um hegðun og hagnýt atferlisgreining er það fyrsta sem hafði 

áhrif á SWPBS. Notkun á jákvæðri styrkingu og virknigreiningu eru sterkustu undirliggjandi 

áhrifin sem eru iðkuð í SWPBS. Í öðru lagi er einblínt á forvarnir sem er lykilatriðið sem 

aðgreinir SWPBS frá PBS fyrir einstaklinga. Í þriðja lagi er einblínt á fræðslu um íhlutunina 

og aðferðir til að kenna hegðun sem mynda SWPBS. Í fjórða lagi er SWPBS dregið af 

raunprófuðum aðferðum sem auka líkurnar á því að íhlutunin verði árangursrík og hægt sé að 

alhæfa. Að lokum er kerfisleg nálgun auðkennandi fyrir SWPBS, notuð eru úrræði sem eru 

þegar til í skólakerfinu og þeim er fléttað saman við SWPBS (Sugai & Horner, 2009b). Að 

gefnum þessum fræðilegu þáttum lýsum við lykilatriðum í SWPBS eins og þau eru yfirleitt 

framkvæmd.  

Lykilatriði í SWPBS 

Í SWPBS eru reglur fyrir hegðun nemenda gerðar skýrar, einfaldar og mótsagnalausar. 

Þrjú til fimm gildi eru valin fyrir skólann. Dæmi frá einni rannsókn er tekið til þess að skýra 

þennan þátt. McCurdy, Manella og Eldridge (2003) skráðu gildin ,,vertu ábyrgur, sýndu 

virðingu, vertu tilbúin“ í grunnskóla sem studdist við SWPBS til að minnka sundrandi og 

andfélaglega hegðun. Öll þessi þrjú gildi voru vel athafnabundin fyrir hvert svæði skólans, til 

dæmis í matsalnum, í kennslustofunni, á göngunum og á leikvellinum. Sérstakt atferli eins og 

,,að nota inni röddina“ voru orðuð á jákvæðan hátt frekar en að nota ,,ekki“ í orðasamböndum 

eins og ,,ekki tala hátt“.  

Til að skýra áhersluna á fræðslu í SWPBS verður þessi skóli áfram nefndur og notaður 

sem dæmi. Kennararnir í skólanum sem var í rannsókn McCurdy o.fl. (2003) skipulögðu 

kennslu í hegðun fyrir byrjun skólaársins og héldu hvatningafundi á völdum tímum á 

skólaárinu. Kennararnir kenndu nemendunum meginatriðin og markhegðunina í 

kennslustofunum og einnig á öðrum svæðum skólans.  

SWPBS lætur í té viðurkenningar fyrir að mæta væntingum um rétta hegðun. 

Viðurkenningarkerfi geta verið svipuð hefðbundnum táknkerfum sem hafa verið notuð í 

aðstæðum sem innihalda íhlutun. Til viðbótar við tákn- eða miðakerfi leggur 

viðurkenningarkerfi einnig áherslu á jákvæða félagslega athygli frá kennara sem er 

mikilvægur félagslegur styrkir. Miðar sem stendur á ,,Gerir allt vel“ (e. Top dawg) og 

,,T.N.T“ (kennari tekur eftir hæfileika) eru tvö dæmi um viðurkenningarkerfi sem hafa verið 

notuð í grunnskóla (Metzler, Biglan, Rusby, & Sprague, 2001). Nemendunum gefst svo 

kostur að skipta miðum fyrir verðlaun. 

Þegar SWPBS er innleitt í skóla eru eldri reglur eins og að fara til skólastjórans, 

eftirseta og frávísun frá skóla ennþá hluti af kerfinu. Kennarar eru hins vegar hvattir til að 

gefa endurgjöf um rétta hegðun strax eftir að hegðunarvandi hefur átt sér stað og eru hvattir til 

að svara á svipaðan hátt eins og þeir myndu svara bóklegum vandamálum, það er með því að 

leiðrétta og kenna. 

Vegna þess að PBS hefur stækkað frá því að vera inngrip  fyrir einstakling yfir í að 

vera inngrip fyrir heilan skóla sem eins konar módel af forvörnum og íhlutun hefur það verið 

innleitt í þremur stigum. Þessi þrjú stig koma frá vettvangi almannaheillar (Institute of 

Medicine, 1994). Fyrsta stig SWPBS nær yfir alla nemendur skólans. Annað stig nær til þeirra 

nemenda sem sýna hegðunarvanda á byrjunarstigi. Þriðja stig nær til þeirra nemenda sem sýna 

alvarlegan hegðunarvanda og fá þeir mikinn stuðning (Sugai, 2007). Hver liður í SWPBS, 

eins og skýr kennsla markhegðunar eða viðurkenningarkefi og styrkingarkerfi, getur verið 

uppbyggt í mismunandi tíðni, tímalengd og styrk.  

Annar mikilvægur þáttur SWPBS er notkun gangasafna til að taka ákvarðanir til að 

mæta þörfum nemenda innan þessa þriggja stiga. Tvö algengustu kerfin til að safna 

samfelldum gögnum tengdum SWPBS  eru School-Wide Evaluation Tool (SET) (Horner o.fl., 

2004) og School-Wide Information System (Educational and Community Supports, 2011). 

SET er notað til að mæla réttmæti framkvæmdar SWPBS hjá kennurum og starfsfólki. 

School-Wide Information System er gagnagrunnur á netinu notaður til að skrá ferðir til 

skólastjóra, frávísun frá skóla og önnur hegðunarvandamál nemenda. Eftir að gögnum hefur 

við safnað geta þau verið tekin saman fyrir hvern nemanda, hvern bekk,  hvern kennara, 

staðsetningu slæmrar hegðunar í skólanum, tegund brots, tíma dags og tíma árs (Irvin, Tobin, 

Sprague, Sugai, & Vincent, 2004). Gögnin eru svo tekin saman og notuð af forystumönnum 

SWPBS til að móta íhlutunaráætlanir til dæmis auka gæslu á göngum eftir matartíma, breyta 

sætaskipun í stofum og leikreglum á leiksvæði. Scott og Martinek (2006) gerðu rannsókn sem 

sýndi að til að PBS kerfið myndi virka sem skyldi þyrfti að minnsta kosti 80% af innleiðingu 

af öllum forvarnastigum til að ná fram varanlegum breytingum. 

PBS í leikskólum 

 Góður árangur hefur náðst í grunnskólum sem nota PBS kerfið. Einnig virðist 

innleiðing kerfisins í leikskólum hafa jákvæð áhrif á börn og starfsumhverfi (Fox og Little, 

2001). Til dæmis sýndu niðurstöður rannsóknar Carter og Norman (2010) að eftir að 

innleiðing PBS kerfisins hófst fóru kennarar stax að fylgja kerfinu skýrt og vel eftir. Þetta 

hafði jákvæða áhrif á hegðun barna og í flestum tilfellum jókst jákvæð hegðun þeirra. 

Bushbacher og Fox (2003) innleiddu stuðning við jákvæða hegðun á leikskóla sem varð til 

þess að það dró úr hegðunarvanda hjá þriggja ára einhverfum strák. Einnig gerðu Duda og 

fleiri rannsókn árið 2004 þar sem PBS var innleitt í leikskóla. Eftir innleiðingu dró úr 

vandamálahegðun og væntingar til hegðunar voru skýrari. Rannsóknir á stuðningi við 

jákvæða hegðun á börnum á leikskólaaldri hafa gefið til kynna að börn nái að stjórna hegðun 

sinni betur og sýna frekar jákvæða hegðun. Þetta er ávinningur fyrir börnin sjálf, þroska þeirra 

og vellíðan en einnig er þetta ávinningur fyrir starfsmenn og umhverfi skólans (Dunlap og 

Fox, 1999).  

Niðurstöður sem verða kynntar hér eru hluti af stærri rannsókn á áhrifum innleiðingar 

PBS í einum leikskóla á höfuðborgarsvæðinu sem hófst vorið  2013. Þessar niðurstöður koma 

úr þriðju mælingu eftir að innleiðing hófst. Markmið rannsóknarinnar er að meta með beinum 

áhorfsmælingum árangur innleiðingar heildstæðs stuðnings við jákvæða hegðun í leikskóla.  

Aðferð 

Þátttakendur 

Þátttakendur rannsóknarinnar voru 70 leikskólabörn og 15 starfsmenn á einum 

leikskóla á höfuðborgarsvæðinu. Þátttakendur voru á þremur deildum, aldur barna á yngstu 

deild var eins til tveggja ára, á miðdeild voru börn á aldrinum tveggja til fjögurra ára og á 

elstu deild voru börn á aldrinum fjögurra til fimm ára. Á yngstudeild voru fjórir starfsmenn, á 

miðdeild sex og fimm á elstudeild.  

Mælitæki 

Við mælingar á hegðun barna og starfsmanna var beint áhorf notuð með 

hlutbilaskráningu (e. Partial interval recording). Ein mæling skiptist í 10 sekúndna áhorfsbil 

og 5 sekúndna skráningarbil. Fylgst var með tveimur börnum í fjögur mælingarbil í röð. 

Mælingu var lokið þegar fylgst hafði verið með öllum viðstöddum börnum á viðkomandi 

deild með þessum hætti. Mælingarmaður skráði niður markhegðun, ef hún kom fram, á 

skráningarblað (Viðauki 3).  Mælingarbil sagði til um hvort tiltekin hegðun hefði komið fram. 

Hver mælingarmaður var með 10 mínútna hljóðskrá í tæki sem studdi hljóðskrána og 

heyrnartól í öðru eyra. Í byrjun hvers áhorfsbils heyrðist ,,horfa‘‘ og tíu sekúndum seinna 

heyrðist ,,skrá‘‘, sem gaf til kynna upphaf skráningarbils og þetta endurtók sig 

Rannsóknaraðstæður 

Gagnasöfnun fór fram í hefðbundnu starfi leikskólans. Aðstæður voru fimm; 

samverustund, val, almenn mæling (sem hér nefnist fataklefi), hádegismatur og nónhressing. 

Samverustund fór fram frá kl.09:00–09:30. Á hverri deild var börnunum skipt í tvo hópa eftir 

aldri og fór samverustundin fram í tveimur herbergjum inn af deildinni. Einn kennari leiddi 

samveruna með ýmist söng, umræðu eða sögustund. Val fór fram frá kl.13:00-14:30. Börnin 

gátu valið á milli ýmissa leikja og voru tiltekin svæði fyrir hvern leik. Ætlast var til þess að 

börnin léku sér á þeim svæðum og yfirgæfu þau ekki án leyfis. Mæling í fataklefa fór fram á 

bilinu kl.11:00-11:30. Mæling í fataklefa telst til almennrar mælingar, börnin komu inn úr 

útiveru, klæddu sig úr útifötum og fóru á klósettið og síðan inn í herbergi inn af deildunum. 

Mælingar fóru fram á öllum þremur stigum. Í hádegismat og nónhressingu var hvert barn með 

merkt sæti. Á hverri deild fyrir sig var börnunum skipt í tvo hópa og fór hvor hópurinn í sitt 

herbergi. Hvor hópur sat við tvö borð og einn til tveir kennarar sátu við hvert borð. 

Hádegismatur var frá kl. 11:30 til kl. 12:30 en nónhressing frá kl. 14:00 til kl. 15:00. Fjöldi 

barna á yngstu deild var 20, á miðdeild 28 og elstu deild 26. Á yngstudeild voru fjórir 

starfsmenn, á miðdeild sex og fimm á elstudeild.   

Rannsóknarsnið 

Frumbreyta rannsóknarinnar er innleiðing heildstæðs stuðnings við jákvæða hegðun í 

einum leikskóla. Fylgibreyturnar eru þrjár og er skipt eftir væntingum starfsmanns til 

hegðunar samanber áminningu/ar og fyrirmæli þeirra, hegðun barna og afleiðingum hegðunar, 

þ.e. hegðun starfsfólks sem viðbrögð við hegðun nemenda. Vænting til hegðunar gat tekið 

gildin skýr eða óskýr. Hegðun barns gat tekið gildin æskileg eða óæskileg. Afleiðing 

hegðunar gat tekið 11 gildi. Fyrir æskilega hegðun voru gildin, hrós, lýsandi hrós, neikvæð 

athygli og hunsun. Fyrir óæskilega hegðun voru gildin hrós, lýsandi hrós, neikvæð athygli, 

huns og leiðrétting á óæskilegri hegðun (RED fyrir ,,redirect‘‘).  

Framkvæmd 

Foreldrum barna á leikskólanum var sent bréf sem kynnti rannsóknina og gaf þeim 

kost á að hafna þátttöku áður en gagnasöfnun hófst (Viðauki 5a og 5b). Leikskólastjóri gaf 

leyfi fyrir rannsókninni og fékk hann munnlegt leyfi frá starfsmönnum. Einnig var tilkynning 

um verkefnið sett upp á leikskólanum og leikskólakennarar fengu sent bréf (Viðauki 4). 

Þátttakendur fengu þær upplýsingar að verið væri að fylgjast með hegðun og samskiptum 

barnanna. Þeir fengu ekki upplýsingar um að hegðun starfsmanna væri einnig til athugunar. 

Þátttakendur voru ekki upplýstir um öll markmið rannsóknarinnar. Innleiðingarferlið hófst 

haustið 2013 undir handeiðslu Elísu Guðnadóttur, sálfræðings, ferlið mun taka þrjú til fimm 

ár (Viðauki 2).  

Í upphafi þjálfunarferlis fengu mælingarmenn skilgreiningar á markhegðun 

þátttakenda (Viðauki 1), skráningarblað (Viðauki 3) og aðferðir við gagnasöfnun (Viðauki 2). 

Mælingarmenn lærðu skilgreiningarnar og hvernig skyldi skrá niður markhegðun á fimm daga 

æfingartímabili áður en mælingar hófust. Þjálfunin fór fram 13.-17. október undir handleiðslu 

mastersnema sem hafði umsjón með rannsókninni. Markmið þjálfunarinnar var að ná 90% 

áreiðanleika milli matsmanna í hverri fylgibreytu, þá var þjálfun talin nægileg. Í lok hvers 

þjálfunardags gafst mælingarmönnum kostur á að ræða skráningar, spurningar eða 

vangaveltur sem upp komu yfir daginn. Þjálfunarferli lauk á fundi matsmanna og 

umsjónarmanns rannsóknarinnar föstudaginn 17. október.  

Áður en mæling hófst gerði mælingarmaður vart við sig við deildarstjóra og fékk 

upplýsingar um hvort forföll væru á þátttakendum og hvort deildin væri fullmönnuð. 

Mælingarmaður gaf sér fimm til tíu mínútur til að koma sér fyrir inn á deild og venja börnin 

við nærveru sína áður en mæling hófst.  

Mælingar rannsóknarinnar fóru fram á tímabilinu 20. október til 31. október. Mælingar 

skiptust eftir aðstæðum. Samverustund, fataklefi og hádegismatur fóru fram fyrir hádegi frá 

kl. 09:00 þegar samverustund hófst og til kl. 12:30 þegar hádegismat lauk. Val og nónhressing 

fóru fram eftir hádegi frá kl. 13:30 þegar val hófst og til kl. 15:00 þegar nónhressingu lauk. 

Hver mælingarmaður tók 29 mælingar. Mælingar voru 87 alls og dreifðust jafnt milli 

aðstæðna. Mælingarmenn forðuðust samskipti við þátttakendur eftir bestu getu og þar með var 

truflun mælingarmanna á leikskólastarfinu sem allra minnst. Ef börn reyndu að hafa samskipti 

við mælingarmann voru þau hunsuð eða í versta falli beðin um að tala við starfsmann. 

Mælingarmaður kom sér fyrir í hæfilegri fjarðlægð frá þátttakendum miðað við aðstæður. 

Reynt var að hafa fjarlægðina sem mesta án þess þó að skerða heyrn á tali þátttakenda.  

Áreiðanleiki 

Viku áður en áreiðanleikamælingar hófust var byrjað að samræma mælingar. Eftir 

viku var samræmi á milli mælingamanna orðið yfir 90% fyrir hverja fylgibreytu. 

Áreiðanleikamælingar voru alls 27, níu á yngstu deild, níu á miðdeild og níu á elstu deild.  

Áreiðanleikamælingar voru teknar í 31% tilvika á yngstu deild, 31% tilvika á miðdeild og í 

30% tilvika á elstu deild. Þegar áreiðanleikamælingar voru teknar stóðu mælingamaður og 

áreiðanleikmaður hlið við hlið. Þeir voru hvor með sitt heyrnatól sem var tengt við sama 

tækið sem gaf þeim skipun um hvenær skyldi horfa á og hvenær skyldi skrá. Þeir mældu hvor 

um sig hegðun sömu barna bil fyrir bil og aðrar fylgibreytur. Áreiðanleiki var reiknaður með 

því að deila fjölda bila sem mælingarmenn voru sammála um að hegðun hefði átt sér stað eða 

hefði ekki átt sér stað í heildarfjölda bila. Til þess að fá prósentuhlutfall var útkoman 

margfölduð með 100. Í töflu 1 hér að neðan má sjá áreiðanleika fyrir yngstu deild. Þar var 

meðaláreiðanleiki 99,6% og spönn 95,8-100%. Í töflu 2 hér að neðan má sjá áreiðanleika fyrir 

miðdeild. Þar var meðaláreiðanleiki 99% og spönn 93,2-100%. Í tölfu 3 hér að neðan má sjá 

áreiðanleika fyrir elstu deild. Þar var meðaláreiðanleiki 99,2% og spönn 93,8-100%. 

Tafla 1 
Áreiðanleiki fyrir yngstu deild 
 Samveru-

stund 
Val Fataklefi Hádegis-

matur 
Nón-
hressing 

Meðal 
áreiðanleiki 

Spönn 
áreiðanleika 

Skýr vænt. 100% 100% 100% 100% 100% 100% 100% 
Óskýr vænt 100% 100% 100% 100% 100% 100% 100% 
Æskileg h. 100% 100% 100% 100% 100% 100% 100% 
Hrós 100% 100% 100% 99,2% 100% 99,8% 99,2-100% 
L. hrós 100% 100% 100% 100% 100% 100% 100% 
N. athygli 96,4% 100% 100% 100% 100% 99,3% 96,4-100% 
Hunsun 100% 100% 100% 100% 100% 100% 100% 
Óæskileg h 96,4% 100% 98,4% 100% 100% 99% 96,4-100% 
Hrós 100% 100% 100% 100% 100% 100% 100% 
L. hrós 100% 100% 100% 100% 100% 100% 100% 
N. athygli 100% 100% 98,4% 98,3% 95,8% 98,5% 95,8-100% 
Hunsun 100% 100% 100% 98,3% 95,8% 98,8% 95,8-100% 
RED 96,4% 100% 100% 100% 100% 99,3% 96,4-100% 
Meðal 
áreiðanleiki 

99,2% 100% 99,8% 99,7% 99,4% 99,6% 98,5-100% 

 
Tafla 2 
Áreiðanleiki fyrir miðdeild 
 Samveru-

stund 
Val Fataklefi Hádegis-

matur 
Nón-
hressing 

Meðal 
áreiðanleiki 

Spönn 
áreiðanleika 

Skýr vænt. 100% 100% 98,2% 100% 99% 99,4% 98,2-100% 
Óskýr vænt 99,2% 100% 96,4% 96,6% 100% 98,4% 96,4-100% 
Æskileg h. 100% 99% 98,2% 100% 100% 99,4% 98,2-100% 
Hrós 100% 100% 100% 100% 100% 100% 100% 
L. hrós 100% 100% 100% 100% 100% 100% 100% 
N. athygli 99,2% 100% 100% 96,6% 100% 99,2% 96,6-100% 
Hunsun 99,2% 99% 98,2% 94,3% 100% 98,1% 94,3-100% 
Óæskileg h 95,2% 98% 100% 94,3% 95,7% 96,6% 94,3-100% 
Hrós 100% 100% 100% 100% 100% 100% 100% 
L. hrós 100% 100% 100% 100% 100% 100% 100% 
N. athygli 100% 100% 100% 100% 99% 99,8% 99-100% 
Hunsun 95,2% 98% 100% 93,2% 94,6% 96,2% 93,2-100% 
RED 100% 100% 100% 100% 100% 100% 100% 
Meðal 
áreiðanleiki 

99,1% 99,5% 99,3% 98,1% 99,1% 99% 96,2-100% 

Tafla 3 
Áreiðanleiki fyrir elstu deild 
 Val Fataklefi Hádegis-

matur 
Nón-
hressing 

Meðal 
áreiðanleiki 

Spönn 
áreiðanleika 

Skýr vænt. 99,4% 100% 98,8% 98,9% 99,3% 98,8-100% 
Óskýr vænt 99,4% 100% 100% 98,9% 99,6% 98,9-100% 
Æskileg h. 97,7% 100% 100% 100% 99,4% 97,7-100% 
Hrós 99,4% 100% 100% 100% 99,9% 99,4-100% 
L. hrós 100% 100% 100% 100% 100% 100% 
N. athygli 100% 100% 100% 98,9% 99,7% 98,9-100% 
Hunsun 97,7% 100% 100% 100% 99,4% 97,7-100% 
Óæskileg h 93,8% 100% 95% 95,5% 96,1% 95-100% 
Hrós 100% 100% 100% 100% 100% 100% 
L. hrós 100% 100% 100% 100% 100% 100% 
N. athygli 98,8% 100% 98,8% 100% 99,4% 98,8-100% 
Hunsun 93,8% 100% 96,3% 95,5% 96,4% 93,8-100% 
RED 100% 100% 100% 100% 100% 100% 
Meðal 
áreiðanleiki 

98,5% 100% 99,1% 99,1% 99,2% 96,1-100% 

Niðurstöður 

 Niðurstöður er settar fram í myndritum hér að neðan. Á lóðrétta y-ásnum er hlutfall 

áhorfsbila þar sem hegðunin sem var verið að mæla kom fram. Á lárétta x-ásnum eru 

mælingardagar.  Allar hegðunarbreytur eftir aðstæðum sem mælingar fóru fram í eru birtar. 

Einnig eru sett fram rit með samanburði. Töflur er settar fram í lokin sem sýna hversu oft 

reglur voru sýnilegar, hver oft starfsmaður minnti á reglur og hversu oft var útskýrt af hverju 

reglurnar eru mikilvægar.  

 

 
Mynd 1. Hutfall áhorfsbila sem innihalda skýr fyrirmæli eftir aðstæðum.  

  

 Á mynd 1 sést hlutfall áhorfsbila sem innihalda skýr fyrirmæli eftir aðstæðum. Það er 

stöðuleiki í gögnunum og lítill styrkur. Í samveru er spönn hlutfalls áhorfsbila 0-1,79%. Í vali 

er spönn hlutfalls 0-2,56%. Í fataklefa er spönn hlutfalls 0-3,79%. Í hádegismat er spönn 

hlutfalls 1,61-3,40%. Í nónhressingu er spönn hlutfalls áhorfsbila 1,56-5,36%. 

Mynd 2. Hutfall áhorfsbila sem innihalda óskýr fyrirmæli eftir aðstæðum.  

  

 Á mynd 2 sést hlutfall áhorfsbila sem innihalda óskýr fyrirmæli eftir aðstæðum. Það er 

stöðuleiki í gögnunum og lítill styrkur. Í samveru er spönn hlutfalls áhorfsbila 0-2,78%. Í vali 

er spönn hlutfalls 0-1,32%. Í fataklefa er spönn hlutfalls áhorfsbila 0-2,42%. Í hádegismat er 

spönn hlutfalls 0-1,95%. Í nónhressingu er spönn hlutfalls áhorfsbila 0,89-4,31%. Þessi 

niðurstaða er skv. SWPBS. 

Mynd 3. Hutfall áhorfsbila sem innihalda æskilega hegðun eftir aðstæðum.  

Á mynd 3 sést hlutfall áhorfsbila sem innihalda æskilega hegðun eftir aðstæðum. Það 

er stöðuleiki í gögnunum og mikill styrkur. Í samveru er spönn hlutfalls áhorfsbila 95,54-

100%. Í vali er spönn hlutfalls 96,95-100%. Í fataklefa er spönn hlutfalls 97,58-100%. Í 

hádegismat er spönn hlutfalls  áhorfsbila 99,43-100%. Í nónhressingu var æskileg hegðun 

ávallt sýnd. 

 

 

 
 
Mynd 4. Hutfall áhorfsbila sem innihalda óæskilega hegðun eftir aðstæðum.  

  

 Á mynd 4 sést hlutfall áhorfsbila sem innihalda óæskilega hegðun eftir aðstæðum. Það 

er smá breytileiki í gögnunum og í styrk. Mesti breytileikinn er í nónhressingu og í vali. 

Breytileiki er á milli mælingadaga og þá sérstaklega í vali. Í samveru er spönn hlutfalls 

áhorfsbila 3,13-7,14%. Í vali er spönn hlutfalls 2,85-15,63%. Í fataklefa er spönn hlutfalls 

áhorfsbila 4,17-10,94%. Í hádegismat er spönn hlutfalls 1,61-8,80%. Í nónhressingu er spönn 

hlutfalls áhorfsbilam 3,91-18,75%. 

Mynd 5. Hutfall áhorfsbila sem innihalda hrós fyrir æskilega hegðun eftir aðstæðum.  

  

 Á mynd 5 sést hlutfall áhorfsbila sem innihalda hrós fyrir æskilega hegðun eftir 

aðstæðum. Það er stöðuleiki í gögnunum og lítill styrkur. Í samveru er spönn hlutfalls 

áhorfsbila 0-1,56%. Í vali er spönn hlutfalls 0-1,32%. Í fataklefa er spönn hlutfalls áhorfsbila 

0-1,67%. Í hádegismat er spönn hlutfalls 0-1,34%. Í nónhressingu er spönn hlutfalls áhorfsbila 

0-0,86%. Þessi niðurstaða sýnir mjög vel að starfsfólk fer ekki eftir eina grundvallarreglu 

SWPBS. 

Mynd 6. Hutfall áhorfsbila sem innihalda hrós fyrir óæskilega hegðun eftir aðstæðum.  

  

 Á mynd 6 sést hlutfall áhorfsbila sem innihalda hrós fyrir óæskilega hegðun eftir 

aðstæðum. Það er stöðuleiki í gögnunum og lítill styrkur. Í samveru, vali, hádegismat og í 

nónhressingu er aldrei hrósað fyrir óæskilega hegðun. Í fataklefa er spönn hlutfalls áhorfsbila 

0-1,56%. Þessar niðurstöður eru samkvæmt SWPBS. 

 

 
 
Mynd 7. Hutfall áhorfsbila sem innihalda lýsandi hrós fyrir æskilega hegðun eftir aðstæðum.  

  

 Á mynd 7 sést hlutfall áhorfsbila sem innihalda lýsandi hrós fyrir æskilega hegðun 

eftir aðstæðum. Það er stöðuleiki í gögnunum og lítill styrkur. Í samveru og vali er aldrei 

gefið lýsandi hrós fyrir æskilega hegðun. Í fataklefa er spönn hlutfalls áhorfsbila 0-0,76%. Í 

hádegismat er spönn hlutfalls áhorfsbila 0-1,06% . Í nónhressingu er spönn hlutfalls 0-0,86%. 

Þessar niðurstöður sýna að hegðun starfsfólks er ekki að fylgja SWPBS.  

Mynd 8. Hutfall áhorfsbila sem innihalda lýsandi hrós fyrir óæskilega hegðun eftir aðstæðum.  

  

 Á mynd 8 sést hlutfall áhorfsbila sem innihalda lýsandi hrós fyrir óæskilega hegðun 

eftir aðstæðum. Það er algjör stöðuleiki í gögnunum og engin styrkur. Það er aldrei gefið 

lýsandi hrós fyrir óæskilega hegðun í neinum aðstæðum og er það alveg eftir SWPBS 

 

 
Mynd 9. Hutfall áhorfsbila sem innihalda neikvæða athygli fyrir æskilega hegðun eftir aðstæðum.  

 Á mynd 9 sést hlutfall áhorfsbila sem innihalda neikvæða athygli fyrir æskilega 

hegðun eftir aðstæðum. Það er stöðuleiki í gögnunum og lítill styrkur. Í samveru er spönn 

hlutfalls áhorfsbila 0-1,56%. Í vali er spönn hlutfalls áhorfsbila 0-0,64%. Í fataklefa er spönn 

hlutfalls 0-1,52%. Í hádegismat er spönn hlutfalls 0-0,57% . Í nónhressingu er spönn hlutfalls 

áhorfsbila 0-1,04%. Þessar niðurstöður sýna mikilvæga hegðun sem starfsfólk sýnir og er 

samvkæmt SWPBS. 

 

 
Mynd 10. Hutfall áhorfsbila sem innihalda neikvæða athygli fyrir óæskilega hegðun eftir aðstæðum.  

  

 Á mynd 10 sést hlutfall áhorfsbila sem innihalda neikvæða athygli fyrir óæskilega 

hegðun eftir aðstæðum. Það er stöðugleiki í gögnunum og lítill styrkur. Í samveru er spönn 

hlutfalls áhorfsbila 0,89-1,72%. Í vali er spönn hlutfalls áhorfsbila 0-4,49%. Í fataklefa er 

spönn hlutfalls 0,83-2,42%. Í hádegismat er spönn hlutfalls 0,40-2,78% . Í nónhressingu er 

spönn hlutfalls áhorfsbila 0,86-3,57%.  Þessar niðurstöður eru samkvæmt SWPBS. 

Mynd 11. Hutfall áhorfsbila sem innihalda hunsun fyrir æskilega hegðun eftir aðstæðum.  

  

 Á mynd 11 sést hlutfall áhorfsbila sem innihalda hunsun fyrir æskilega hegðun eftir 

aðstæðum. Það er stöðuleiki í gögnunum í öllum aðstæðum nema í nónhressingu, þar minnkar 

styrkurinn örlítið á fimmta mælingardegi. Annars er styrkur í gögnunum mikill, því miður. Í 

samveru er spönn hlutfalls áhorfsbila 94,65-99,14%. Í vali er spönn hlutfalls 96,79-99,38%. Í 

fataklefa er spönn hlutfalls áhrofsbila 96,77-100%. Í hádegismat er spönn hlutfalls 98,40-

100% . Í nónhressingu er spönn hlutfalls áhorfsbila 84,62-100%.  

Mynd 12. Hutfall áhorfsbila sem innihalda hunsun fyrir óæskilega hegðun eftir aðstæðum.  

  

 Á mynd 12 sést hlutfall áhorfsbila sem innihalda hunsun fyrir óæskilega hegðun eftir 

aðstæðum. Það er aðeins breytileiki í gögnunum og í styrk. Mesti breytileikinn er í 

nónhressingu og í vali. Breytileiki er á milli mælingadaga og þá sérstaklega í nónhressingu. Í 

samveru er spönn hlutfalls áhorfsbila1,56-6,90%. Í vali er spönn hlutfalls 2,84-14,36%. Í 

fataklefa er spönn hlutfalls 3,34-7,03%. Í hádegismat er spönn hlutfalls 1,14-6,02%. Í 

nónhressingu er spönn hlutfalls áhorsbila1,79-17,71%. Hér er um að ræða mesti breytileikinn 

sem mældist miðað við alla markhegðun á undan. 

 

 
Mynd 13. Hutfall áhorfsbila sem innihalda leiðréttingu óæskilegrar hegðunar (RED) eftir aðstæðum.  

  

 Á mynd 13 sést hlutfall áhorfsbila sem innihalda leiðréttingu óæskilegrar hegðunar 

(RED) eftir aðstæðum. Það er  mikill stöðuleiki í gögnunum og lítill styrkur. Í vali, fataklefa 

og nónhressingu var aldrei beitt leiðréttingu hegðunar (RED). Í samveru er spönn hlutfalls 

áhorfsbila 0-1,39%. Í hádegismat er spönn hlutfalls áhorfsbila 0-0,53%.  

Mynd 14. Samanburður á heildarhlutföllum æskilegrar hegðunar, óæskilegrar hegðunar og skýrra 

fyrirmæla.  

 

 Á mynd 14 sést samanburður á heildarhlutföllum æskilegrar hegðunar, óæskilegrar 

hegðunar og skýrra fyrirmæla. Fyrir æskilega hegðun er spönn hlutfalls áhorfsbila 98,70-

100%. Fyrir óæskilega hegðun er spönn hlutfalls áhorfsbila 5,36-9,09%. Fyrir skýr fyrirmæli 

er spönn hlutfalls 1,20-2,64%. 

 Mynd 15. Samanburður á heildarhlutföllum æskilegrar hegðunar, óæskilegrar hegðunar og óskýrra 

fyrirmæla.  
 

 Á mynd 15 sést samanburður á heildarhlutföllum æskilegrar hegðunar, óæskilegrar 

hegðunar og óskýrra fyrirmæla. Fyrir æskilega hegðun er spönn hlutfalls áhorfsbila 98,70-

100%. Fyrir óæskilega hegðun er spönn hlutfalls 5,36-9,09%. Fyrir óskýr fyrirmæli er spönn 

hlutfalls áhorfsbila 0,47-1,76%. 

 

 
Mynd 16. Samanburður á heildarhlutföllum æskilegrar- og óæskilegrar hegðunar og hunsunar fyrir 

bæði æskilega og óæskilega hegðun.  
 

 Á mynd 16 sést samanburður á heildarhlutföllum æskilegrar- og óæskilegrar hegðunar 

og hunsunar fyrir bæði æskilega og óæskilega hegðun. Fyrir æskilega hegðun er spönn 

hlutfalls áhorfsbila 98,70-100%. Fyrir óæskilega hegðun er spönn hlutfalls 5,36-9,09%. Fyrir 

hunsun fyrir æskilega hegðun er spönn hlutfalls 96,58-99,70%. Fyrir hunsun fyrir óæskilega 

hegðun er spönn hlutfalls 3,73-7,23%. 

Mynd 17. Samanburður á heildarhlutföllum æskilegrar hegðunar, hróss, lýsandi hróss og neikvæðrar 

athygli fyrir æskilega hegðun.  
 

 Á mynd 17 sést samanburður á heildarhlutföllum æskilegrar hegðunar, hróss, lýsandi 

hróss og neikvæðrar athygli fyrir æskilega hegðun. Fyrir æskilega hegðun er spönn hlutfalls 

áhorfsbila 98,70-100%. Fyrir hrós fyrir æskilega hegðun er spönn hlutfalls áhrofsbila 0,15-

1,06%. Fyrir lýsandi hrós fyrir æskilega hegðun er spönn hlutfalls 0,15-0,42%. Fyrir 

neikvæða athygli fyrir æskilega hegðun er spönn hlutfalls áhorfsbila 0-0,61%. 

Mynd 18. Samanburður á heildarhlutföllum óæskilegrar hegðunar, hróss, lýsandi hróss, neikvæðrar 

athygli og leiðréttrar hegðunar (RED).  
 

 Á mynd 18 sést samanburður á heildarhlutföllum óæskilegrar hegðunar, hróss, lýsandi 

hróss, neikvæðrar athygli og leiðréttrar hegðunar (RED). Fyrir óæskilega hegðun er spönn 

hlutfalls áhorfsbila 5,36-9,09%. Aldrei er gefið lýsandi hrós fyrir óæskilega hegðun. Fyrir 

hrós fyrir óæskilega hegðun er spönn hlutfalls áhorfsbila 0-0,31%. Fyrir neikvæða athygli 

fyrir óæskilega hegðun er spönn hlutfalls áhorfsbila 0,79-2,29%. Fyrir leiðréttingu hegðunar 

(RED) er spönn hlutfalls 0-0,16%. 

Tafla 4 
Reglur og væntingar á yngstu deild 
 Samverustund      Val Fataklefi Matartími Nónhressing   Heild 
Reglur 
sýnilegar 
 

0% 0% 0% 0% 0% 0% 

Minnt á 
reglur 
 

50% 0% 0% 20% 40% 22% 

Útskýrt 
 

0% 0% 0% 0% 0% 0% 

Heild 16,7% 0% 0% 6,7% 13,3% 7,3% 
 

 Á töflu 4 má sjá reglur og væntingar á yngstu deild. Reglur voru aldrei sýnilegar. Það 

var minnt á reglur í 22% tilvika og það var aldrei útskýrt af hverju reglurnar voru mikilvægar.  

 

Tafla 5 
Reglur og væntingar á miðdeild 
 Samverustund     Val Fataklefi Matartími Nónhressing Heild 
Reglur 
sýnilegar 
 

100% 60% 100% 100% 100% 92% 

Minnt á 
relgur 
 

0%       0% 0% 0% 0% 0% 

Útskýrt 
 

0% 0% 0% 0% 0% 0% 

Heild 33,3% 20% 33,3% 33,3% 33,3% 30,7% 
 

Á töflu 5 má sjá reglur og væntingar á miðdeild. Reglur voru sýnilegar í 92% tilvika. 

Það var aldrei minnt á reglur og það var aldrei útskýrt af hverju reglurnar voru mikilvægar. 

Tafla 6 
Reglur og væntingar á elstu deild 
   Val Fataklefi Matartími Nónhressing Heild 
Reglur 
sýnilegar 
 

 100% 100% 100% 100% 100% 

Minnt á 
reglur 
 

  0% 0% 20% 0% 5% 

Útskýrt 
 

  0% 0% 0% 0% 0% 

Heild  33,3% 33,3% 40% 33,3% 35% 
 

Á töflu 6 má sjá reglur og væntingar á elstu deild. Reglur voru alltaf sýnilegar. Minnt 

var á reglur í 5% tilvika og það var aldrei útskýrt af hverju reglurnar voru mikilvægar. 

Umræða 

 Tilgangur rannsóknarinnar var að mæla með beinu áhorfi árangur innleiðingar 

heilstæðs stuðnings við jákvæða hegðun á öllum deildum í einum leikskóla í Reykjavík. 

Mælingarnar eru hluti af langtímarannsókn sem hófst árið 2013. Því er ekki hægt að draga 

ályktanir um árangur af þessum mælingum einum og sér. Rannsakendur höfðu ekki aðgang að 

grunnskeiðsmælingum eða fyrri inngripsmælingum og því er ekki hægt að segja til um hvort 

munur sé milli mælingatímabila. Ekki voru alltaf allir þátttakendur til staðar í mælingum 

vegna óviðráðanlegra aðstæðna. Afföllin voru mest á yngstu deild þar sem það kom fyrir að 

það vantaði meira en helminginn af þátttakendunum. Tíðni þess var ekki það mikil að 

afgerandi áhrif á niðurstöður hafi átt sér stað. 

 Skýr fyrirmæli komu sjaldan fram. Þau komu oftast fram í nónhressingu, hádegismat 

og í fataklefanum. Við matarborðið komu þau fram þegar börnin fengu fyrirmæli um að hafa 

hendur undir borði áður en þau máttu byrja að borða. Í fataklefanum komu skýr fyrirmæli 

fram á miðdeild og elstu deild þegar börnin voru beðin að hengja fötin sín upp á sinn snaga. Á 

yngstu deild, þar sem börnin höfðu ekki færni í að klæða sig úr sjálf, komu skýr fyrirmæli 

oftast fram þegar starfsmenn báðu börnin að sitja á bekknum á meðan þau biðu eftir aðstoð. 

Óskýr fyrirmæli komu einnig sjaldan fram, örlítið sjaldnar en skýr fyrirmæli. Óskýr fyrirmæli 

komu oftast fram í nónhressingu, hádegismat og fataklefa. Í hádegimat og nónhressingu komu 

þau fram í fyrirmælum eins og að ,,borða fallega‘‘ eða ,,ekki‘‘ var notað í setningum. Í 

fataklefa komu óskýr fyrirmæli oftast fram er starfsmenn sögðu ,,manstu?“ við börnin þegar 

þau áttu að hengja fötin sín upp á snaga. Í heildina komu fyrirmæli ekki oft fram í mælingum. 

Það er jákvætt að óskýr fyrirmæli voru ekki tíð þar sem eitt af markmiðum PBS er að halda 

óskýrum fyrirmælum í lágmarki. Hins vegar voru skýr fyrirmæli heldur ekki tíð sem telst vera 

neikvætt þar sem lögð er áhersla á að gefa skýr fyrirmæli svo að börnin viti til hvers er ætlast 

af þeim.  

 Æskileg hegðun var í miklum meirihluta. Í öllum aðstæðum mældist alltaf æskileg 

hegðun á einhverjum tímapunkti. Í nónhressingu var æskileg hegðun ávallt sýnd í hverju bili. 

Næst á eftir nónhressingu var æskileg hegðun algengust í hádegismat. Hegðun taldist meðal 

annars vera æskileg ef um almenna hegðun var að ræða, eins og að sitja og fylgjast með, nema 

ef krafa var gerð til annars. Í samverustund kom það oftast fyrir að æskileg hegðun var ekki 

skráð. Ástæðan fyrir því var að börn sem sátu hlið við hlið voru mæld saman og oft þegar 

æskileg hegðun var ekki sýnt var það vegna þess að þessi börn voru að atast hvort í öðru. 



 

 

27 
 

Hlutfall óæskilegrar hegðunar var frekar hátt. Hún kom oftast fram í nónhressingu, því næst í 

vali og svo í fataklefa. Í nónhressingu var algengast að börnin væru að leika sér að matnum. Í 

vali var algengast að börnin væru ekki á sínum stað að leika sér og færu á milli herbergja en 

það er gegnt reglum. Á elstu deildinni var algengt að börnin væru með hávaða. Í fataklefanum 

var algengast á yngstu deildinni að börnin færu úr fataklefanum án þess að búið væri að klæða 

þau úr útifötunum.  

 Afleiðingar sem fylgja hegðun hafa áhrif á líkur þess að hegðunin verði endurtekin í 

framtíðinni. Afleiðingar sem voru mældar voru hrós, lýsandi hrós, neikvæð athygli, hunsun og 

leiðrétting á hegðun (RED). Niðurstöður sýna að það er mjög sjaldan hrósað fyrir æskilega 

hegðun. Þessar niðurstöður komu mælingarmönnum á óvart þar sem eitt af lykilatriðum í PBS 

er að hrósa fyrir æskilega hegðun. Hrós mældist oftast í fataklefa og var þá yfirleitt sagt að 

börnin væru ,,dugleg“ að klæða sig úr en á yngstu deild var þeim hrósað fyrir að vera dugleg 

þegar að þau stóðu kyrr á meðan starfsmaður klæddi þau úr. Næst á eftir fataklefa kom hrós 

fyrir æskilega hegðun oftast fram í samverustund. Hrós fyrir óæskilega hegðun mældist einu 

sinni og þá í fataklefa. Í því tilfelli sat barnið á gólfinu og fékk hrós fyrir. Lýsandi hrós fyrir 

æskilega hegðun mældist sjaldnar en hrós. Lýsandi hrós mældist aldrei í samverustund og 

vali. Oftast mældist lýsandi hrós í hádegismat, yfirleitt með setningum þar sem barni var 

hrósað fyrir að vera ,,duglegt að borða matinn sinn“. Þessar niðurstöður eru ekki í samræmi 

við SWPBS þar sem annað lykilatriði í PBS er að gefa lýsandi hrós fyrir æskilega hegðun. 

Lýsandi hrós er mikilvægt svo að barnið viti af hverju verið sé að hrósa því. Lýsandi hrós 

fyrir óæskilega hegðun mældist aldrei sem er gott. Það er jákvætt að aðeins eitt hrós hafi verið 

mælt fyrir óæskilega hegðun þar sem hrós eykur líkurnar á því að hegðun sé endurtekin. 

Neikvæð athygli fyrir æskilega hegðun kom fram í öllum aðstæðum. Hún var hlutfallslega 

mest í samverustund, fataklefa og í nónhressingu. Sem dæmi sat barn í samverustund og 

starfsmaður bað barnið að ,,sitja fallega“ þótt svo að það hafi ekki verið neitt athugavert við 

það hvernig barnið sat. Í fataklefa á miðdeild kom starfsmaður og fór að klæða barnið úr þó 

að barnið væri sjálft að klæða sig úr og var ekki í neinum vandræðum. Í nónhressingu á 

yngstu deild var barn að borða og starfsmaður tók af því gaffalinn og fór að mata barnið þó 

það hafi ekki verið í neinum vandræðum. Neikvæð athygli fyrir æskilega hegðun mældist 

oftar en lýsandi hrós fyrir æskilega hegðun. Þetta er ekki í samræmi við reglur PBS. Neikvæð 

athygli fyrir óæskilega hegðun kom einnig fram í öllum aðstæðum. Hún kom hlutfallslega 

mest fram í vali og því næst í nónhressingu. Í vali voru börnin oft skömmuð ef þau voru með 

hávaða. Í nónhressingu á yngstu deild var eitt barnið að leika sér að matnum og vildi ekki 

borða og þá tók starfsmaður barnið í fangið og hélt á því restina af matartímanum. Það er ekki 

gott að sýna óæskilegri hegðun athygli, hvorki jákvæða né neikvæða, þar sem það getur aukið 

líkurnar á því að hegðun verði endurtekin. Hunsun fyrir æskilega hegðun var mjög algeng. Í 

hádegismat og fataklefa kom hunsun oftast fram. Hunsun fyrir æskilega hegðun hefði mátt 

vera mun minni og hrós eða lýsandi hrós hefði mátt koma í staðinn. Það getur haft slæmar 

afleiðingar að hunsa æskilega hegðun því að óæskileg hegðun sem fær athygli getur komið í 

staðinn. Þó svo að vonast væri eftir að tíðni hunsana fyrir æskilega hegðun yrði minni þá 

kemur það ekki á óvart hversu há tíðnin var vegna þess að erfitt er að fylgjast með öllum 

börnunum og vera alltaf að hrósa þeim fyrir allt sem þau gera rétt. Hunsun fyrir óæskilega 

hegðun kom frekar oft fram. Hlutfallið var mest í nónhressingu og í vali. Þegar börnin léku 

sér að matnum eða neituðu að borða í nónhressingu var það oftast hunsað. Í vali þegar að 

börnin voru að skipta um stað eða fara á milli herbergja var sú hegðun einnig oftast hunsuð. 

Óæskileg hegðun var oftar hunsuð heldur en  henni var veitt neikvæð athygli. Það er jákvætt 

því hunsun hegðunar getur leitt til þess að hún hætti að koma fram. Óæskileg hegðun var 

mjög sjaldan leiðrétt (RED). Leiðrétting átti sér einungis stað í samverustund og í hádegismat. 

Athygli vakti að á yngstu deild var það alltaf sami starfsmaðurinn sem leiðrétti hegðun. Tíðni 

leiðréttrar hegðunar hefði mátt vera mun hærri, eins og mælt er með í PBS, til að leiðbeina 

börnum um hvaða hegðun er æskileg og ætti að koma í staðinn fyrir óæskilega hegðun.  

 Þegar litið er á heildarniðurstöður sést að starfsmenn fylgja ekki 

hegðunarstjórnunarkerfinu PBS í mikilvægum atriðum. Niðurstöður eru langt frá því sem 

vonast var eftir. Til að ná fram breytingum og viðhalda þeim er mælt með að 80% innleiðing 

PBS sé til staðar en niðurstöður sýna að það er langt frá því viðmiði. Á fyrsta stigi 

innleiðingar á PBS var talað um að reglur ættu að vera skýrar og sýnilegar. Þessu var mjög 

ábótavant. Á yngstu deild voru reglur ekki sýnilegar því að veggspjöldin voru í öllum 

aðstæðum of hátt uppi til að börnin gætu séð þau. Á miðdeild voru þær hins vegar nánast 

alltaf sýnilegar og voru alltaf sýnilegar á elstu deild. Sjaldan var minnt á reglur, oftast var 

minnt á þær á yngstu deild og þá oftast í samverustund en aldrei var minnt á þær í fataklefa og 

í vali. Aldrei var minnt á reglur á miðdeild og örsjaldan var minnt á þær á elstu deild, ef svo 

var var það gert í hádegismat. Þegar minnt var á reglur var aldrei útskýrt í kjölfarið, ekki á 

neinni deild, af hverju reglurnar voru mikilvægar. Þessar niðurstöður eru slæmar þar sem 

samkvæmt PBS á öllum börnum að vera kynnt munnlega á skýran hátt til hvers er ætlast af 

þeim í hegðun í upphafi í öllum aðstæðum og svo ætti að útskýra af hverju reglurnar eru 

mikilvægar.  

 Starfsmönnum var ekki tilkynnt að verið væri að fylgjast með og mæla þeirra viðbrögð 

við hegðun barnanna. Það var gert til að niðurstöður myndu ekki skekkjast vegna áhrifa 

áhorfs. Mælingarmenn tóku þó eftir að starfsmenn virtust stundum breyta hegðun sinni þegar 

þeir voru á staðnum.  Dæmi um það var þegar verið var að mæla eitt sinn í hádegismat og eitt 

barnanna grét mikið. Á meðan að mælingarmaður var inn í herberginu var talað rólega við 

barnið og reynt að róa það. Um leið og mælingarmaður fór yfir í næsta herbergi til að mæla 

heyrði hann að starfsmaður hækkaði röddina mjög þegar hann talaði við barnið og sagði: ,,ef 

þú hættir ekki að gráta færðu ekki að leggja þig“. Svona tilvik gerðust sem betur fer mjög 

sjaldan meðan mælingarmenn voru á staðnum. 

Mælingarmenn mættu í leikskólann viku áður en mælingar hófust, meðal annars til að 

venja börnin við viðveru þeirra. Lang flest börnin voru hætt að veita mælingarmönnum 

athygli þegar að mælingar hófust en þó voru nokkur sem voru aðeins og spá í þeim. Það var 

samt sem áður ekki það mikið að það sé talið hafa haft áhrif á niðurstöður.  

 Aðferðin sem var notuð við mælingar gæti haft áhrif á lága tíðni réttra viðbragða frá 

starfsmönnum. Þar sem aðeins var fylgst með tveimur börnum í einu og það skráð er 

möguleiki að rétt viðbrögð starfsmanna hafi farið á mis. Starfsmenn hefðu til dæmis getað 

verið að hrósa barni sem mælingamaður var ekki að fylgjast með og því voru þau viðbrögð 

ekki skráð. Ef hægt væri að taka upp á myndband allar aðstæður og skrá alla hegðun og öll 

viðbrögð starfsmanna niður gætu niðurstöður verið aðrar. Því miður heyrðu mælingarmenn 

ekki oft út undan sér rétt viðbrögð starfsmanna og því er alls ekki víst að niðurstöður væru 

aðrar þó svo öll hegðun og öll viðbrögð fyrir hvert barn hefðu verið mæld allan tímann. 

Áhugavert væri að skoða niðurstöður fyrir hverja deild fyrir sig til að athuga hvort ein deild 

hefði meiri áhrif á niðurstöður en aðrar eða hvort að það væri mikil munur á einhverjum 

þáttum á milli deilda. 

 Af niðurstöðum að dæma virðast starfsmenn alls ekki hafa tilteinkað sér aðferðir PBS 

kerfisins. Ástæðan gæti verið að þeir hafi ekki nógu mikla kunnáttu til að framfylgja því eða 

þeim hafi einfaldlega ekki verið leiðbeint nóg um hvernig ætti að fara eftir kerfinu. Áhugavert 

væri að auka fræðslu og kennslu fyrir starfsmenn og athuga síðan framfarir.  

Viðaukar 

Viðauki 1 

Aðferðir við gagnasöfnun 

1. Þegar mælingarmenn mæta í leikskólann eiga þeir að heilsa með nafni, segja að þeir séu að 

fylgjast með leikskólastarfinu fyrir verkefni og segja starfsfólki að meðan þeir eru að 

fylgjast með sé æskilegt að þeir séu óáreittir.  

2. Mælingamenn eiga að mæta með harðspjaldamöppu, nóg af skráningarblöðum, tvö eða 

fleiri skriffæri sem þeir hafa aðgengileg strax, skyldu þeir missa annað skriffærið meðan 

skráning stendur yfir, og annað nauðsynlegt eins og i-pod/mp3 með hljóðskrá og þegar 

tveir ætla að mæla á sama tíma þurfa þau að hafa millistykki til að setja tvenn pör af 

heyrnartækjum í sambandi við sama i-pod/mp3 spilarann. 

3. Mælingar skulu ekki hefjast fyrr en mælingarmenn hafa verið að minnsta kosti 5 mínútur 

inni á viðkomandi deild og komið sér vel fyrir þar sem ætlunin er að mæla. 

4. Mælingarmenn eiga að vera í eins mikilli fjarlægð frá börnum og starfsfólki og þeir geta, 

en fjarlægðin verður að vera þannig að mælingarmaður geti heyrt samtal milli barna og 

starfsmanna og séð svipbrigði og líkamstjáningu starfsmanna. Ef mælingarmenn heyra 

ekki hvað fer á milli barna og starfsmanna þegar áreiðanleikamælingar fara fram eiga þeir 

að skrá HE við það bil sem þeir heyrðu ekki hvað var sagt.  

5. Mikilvægt er að mælingarmaður og áreiðanleikamælingarmaður séu hlið við hlið við 

mælingar svo þeir sjái hegðun og samskipti frá sama sjónarhorni. Fjarlægð á milli þeirra 

þarf þó að vera næg, þannig að hvor um sig sér ekki hvað hinn skráir á skráningarblaðið 

sitt og þeir þurfa báðir að halda þannig á skráningarmöppu sinni að þeir byrgi sýn hins á 

blaðið sitt.  

6. Mælingarmenn eiga að forðast augnsamband við börnin og starfsfólkið og öll önnur 

munnleg og líkamleg samskipti eins og hægt er. Ef barn biður matsmann um að hjálpa sér 

þá reynir hann fyrst að hunsa þessa hegðun barnsins (lítur út fyrir að vera mjög upptekin af 

öðru, snýr sér undan, horfir annað). Ef það dugar ekki, segist mælingarmaður vera 

upptekinn, og aðeins ef nauðsynlegt er segir hann barninu að biðja nálægan starfsmann um 

aðstoð.  

7. Þátttakendur gætu viljað fá að vita hvað mælingarmenn eru að gera. Mælingarmenn mega 

aldrei sýna neinum gögn eða önnur eyðublöð. Mælingarmenn eiga að vera vingjarnlegir og 

einfaldlega segja starfsmönnum að þeir séu þarna til að fylgjast með (vegna rannsóknar á 

hegðun og samskiptum leikskólabarna) og að upplýsingum verði deilt með leikskólunum 

þegar gagnasöfnun er lokið ef leikskólastjóri óskar eftir því. Þegar/ef börnin spyrja eiga 

mælingarmenn fyrst að hunsa, en ef það tekst ekki þá aðeins að segja að þeir séu að 

fylgjast með (séu nemar við Háskóla Íslands og séu að fylgjast með leikskólastarfi fyrir 

verkefni sem þeir eru að gera).  

8. Mælingarmenn eiga ávallt að hafa að leiðarljósi að ekki sé augljóst hverjum þeir eru að 

fylgjast með. Að skima yfir deildina og snúa líkamanum öðru hvoru getur hjálpað til við 

það.  

9. Mælingarmenn mega aldrei skipta sér af því sem er að gerast í kringum þá. Ef börn sýna 

óæskilega hegðun þá er það hlutverk matsmanns að skrá það niður. Í 

undantekningartilvikum getur verið þörf á að grípa inn í og hætta skráningu, en aðeins ef 

um alvarlega líkamsmeiðingar er að ræða. Þá ber að sækja hjálp frá starfsfólki eftir þörfum 

og alls ekki skal blanda sér í það sem fram fer.  

10. Mælingarmenn þurfa að ákveða í hvaða röð þeir fylgjast með börnunum áður en þeir 

byrja að mæla. Fylgst er með hverjum tveimur börnum og öllum starfsmönnum sem hafa 

afskipti af þeim eða eru innan 3 metra frá börnunum. Fylgst er með hverju pari af börnum í 

1 mínútu, 4 bil. Þegar því hefur verið lokið er fylgst með næstu tveimur börnum og öllum 

þeim starfsmönnum sem eru innan 3 metra frá börnunum, í 1 mínútu, 4 bil. Þetta er gert þar 

til fylgst hefur verið með hverju pari af börnum í eitt skipti. Ef börn eru dreifð um svæði 

t.d. í frjálsum leik eða samverustund færir matsmaður sig milli svæða þar til fylgst hefur 

verið með öllum börnunum (t.d. börnum er skipt í hópa í samverustund, einn hópur fer með 

starfsmanni á eitt svæði meðan annar starfsmaður er með hinn hópinn á öðru svæði, 

samverustundirnar eiga sér stað samtímis, þá þurfa mælingarmenn að byrja í annarri 

samverustundinni og færa sig síðan í næstu þegar fylgst hefur verið með öllum börnunum í 

fyrri stundinni; mælingmaður færir sig einnig milli aðstæðna í leik, t.d. í dúkkukrók, 

herbergi, við borð, mælingarmenn þurfa að færa sig á milli þar til þeir hafa fylgst með 

öllum börnunum í leik).  

11. Ef annað af börnunum tveimur hegðar sér æskilega en hitt óæskilega er skráð 1x æskileg 

og 1x óæskileg hegðun. Ef bæði börnin hegða sér æskilega er skráð 1x æskileg hegðun og 

ekkert í óæskileg hegðun. Ef annar starfsmaðurinn sem fylgst er með gefur skýr fyrirmæli 

en hinn óskýr er bæði skráð. Ef báðir gefa skýr fyrirmæli er það skráð 1x. Sama á við um 

skráningu á afleiðingum hegðunar.  

12. Mikilvægt er að svæðið sem á að mæla á hverju sinni sé vel skilgreint og afmarkað. 

Aðeins á að skrá samskipti og hegðun sem á sér stað innan fyrirfram skilgreinds svæðis. Á 

meðan áreiðanleikamælingar eru teknar er mikilvægt að báðir mælingarmenn séu 

sammála um stærð svæðis og hvaða börnum og starfsmönnum er fylgst með hverju sinni 

með því að ræða um það áður en mælingar hefjast. Stærð svæðis afmarkast af þeim 

börnum sem fylgst er með og starfsmönnum sem eru í minna en 3 metra fjarlægð frá 

börnunum. Dæmi: Skráning í frjálsum leik. Matsmenn ákveða hvaða börnum er byrjað að 

fylgjast með og í hvaða röð það er gert. Þeir koma sér einnig saman um hvenær þeir skrá 

hegðun starfsmanna (fjarlægð frá börnum). Í upphafi eru börnin tvö að kubba. Einn 

starfsmaður kemur inn á svæðið og gefur fyrirmæli. Það er skráð. Annar starfsmaður sem 

er meira en 3 metrum frá börnunum gefur einnig fyrirmæli. Það er ekki skráð. Annað 

barnið hleypur út af svæðinu meðan skráning fer fram. Það er skráð sem óæskileg hegðun 

þar sem barnið fékk ekki leyfi. Það hefur samskipti við fyrrgreindan starfsmann og er 

hegðun þess starfsmanns skráð en að auki samskipti hins starfsmannsins við það barn sem 

enn er á svæðinu og byrjað var að fylgjast með.  

13. Ef enginn starfsmaður er á svæðinu meðan skráning fer fram er ekkert skráð í aðdraganda 

og hunsun fyrir æskilega eða óæskilega hegðun.  

14. Skráning á alltaf að hefjast í upphafi stundar eða eftir fyrirfram ákveðinni tímasetningu 

(almennar mælingar). Mælingar fara fram í leik innandyra, samverustund á morgnana, 

hádegismat og síðdegishressingu. Einnig fara fram almennar mælingar fyrir og eftir hádegi 

á fyrirfram skilgreindum tímum samkvæmt dagskrá. Samverustund hefst þegar starfsmaður 

hefur sest niður og er byrjaður að tala yfir hópinn, þó að öll börnin séu ekki komin. Leikur 

innandyra hefst samkvæmt klukku á dagskipulagi (kl. 9 á flestum stöðum fyrir hádegi). 

Hádegisverður hefst þegar a.m.k. einn starfsmaður er sestur við matarborðið, börnin eru 

sest og maturinn er kominn inn á deild. Síðdegishressing hefst þegar starfsmaður hefur sest 

við matarborðið, börnin eru sest og maturinn er kominn inn á deild. Almenn mæling hefst á 

þeim tíma sem hefur verið ákveðinn samkvæmt dagskrá mælinga.  

15. Skráningarblaðinu er skipt í 10 sekúndna bil sem afmarka hvenær mælingarmaður á að 

fara í næstu línu á skráningarblaðinu. Það hvenær mælingarmaður á að fara í næstu línu er 

gefið til kynna á i-Pod. Í hverja línu er skráð sú hegðun sem á sér stað á þessu 10 sekúndna 

bili. Um leið og mælingarmaður heyrir „skrá“ í i-Podinum á hann að skrá það sem gerðist á 

bilinu og hefur hann 5 sekúndur til þess. Um leið og hann heyrir „horfa á“ í i-Podinum á 

hann að hætta að skrá og fylgjast aftur með hegðun barna og starfsmanna þar til hann 

heyrir aftur „skrá.“ Mælingarmaður verður að fylgjast með hegðun og samskiptum allar 10 

sekúndurnar, hann má ekki byrja að skrá fyrr en þær hafa liðið. Þegar hann skráir þá skráir 

hann fyrsta atvikið sem átti sér stað á bilinu, þ.e. fyrsta atvikið af aðdraganda, fyrsta 

atvikið af æskilegri og óæskilegri hegðun og fyrsta atvikið af afleiðingu fyrir æskilega og 

óæskilega hegðun. Það á að skrá fyrstu afleiðingu hegðunar sama hvort hún fylgdi fyrsta 

atvikinu af æskilegri eða óæskilegri hegðun eða atviki númer tvö. Það þýðir að ef eitt barn 

sýnir óæskilega hegðun og starfsmaður tekur ekki eftir því (ekki hunsun því það þurfa að 

líða a.m.k. 5 sek. frá hegðun barns þar til það er skráð sem hunsun) en annað barn sýnir 

óæskilega hegðun 2 sekúndum seinna og starfsmaður skammar barnið þá er skráð neikvæð 

athygli fyrir óæskilega hegðun þrátt fyrir að neikvæð athygli hafi fylgt atviki tvö af 

óæskilegri hegðun en hunsun hafi fylgt fyrsta atvikinu af óæskilegri hegðun sem átti sér 

stað á bilinu. Það má skrá skýra og óskýra væntingu á sama bilinu ef fleiri en einn 

aðdragandi á sér stað innan bilsins. Það má einungis skrá æskilega hegðun og afleiðingu 

hennar einu sinni á bilinu og óæskilega hegðun og afleiðingu hennar einu sinni á bilinu. Ef 

hegðun á sér stað tvisvar sinnum eða oftar á sama bilinu á aðeins að skrá fyrsta atvikið. Það 

á einungis að skrá aðdraganda hegðunar ef hann á sér stað að öllu leiti innan áhorfsbilsins. 

Það þýðir að það á ekki að skrá að fyrirmæli hafi verið gefin ef mælingarmaður heyrir til 

dæmis „farðu í...“ á áhorfisbilinu og „...fötin“ á skráningarbilinu. Það sama á við um 

afleiðingu hegðunar og æskilega og óæskilega hegðun.  

16. Ef börn eru að sýna æskilega/óæskilega hegðun í langan tíma og enginn aðdragandi eða 

afleiðing (hunsun) er af hegðun þeirra í 5 sekúndur eða lengur er skráð hunsun þegar 10 

sekúndum er lokið og það heyrist „skrá“ i-Podinum. Ef þau fá hrós eða skammir innan 5 

sekúndna frá því að áhorf hófst þá er skráð þegar 10 sekúndum er lokið og það heyrist 

„skrá“ í i-Podinum að æskileg/óæskileg hegðun hafi átt sér stað innan bilsins og 

hrós/skammir. Þegar æskileg/óæskileg hegðun er sýnd í langan tíma og sú hegðun er 

hunsuð eða hrósað er fyrir eða veitt neikvæð athygli eiga allir mælingarmenn að byrja að 

telja upp á 5 þegar heyrist „horfa á“ í i-Podinum. Þeir eiga að telja með því að segja 01, 02, 

03, 04, 05 við sjálfa sig í hljóði. Ef stöðug æskileg/óæskileg hegðun á sér stað og á sér enn 

stað þegar nýtt bil hefst á mælingarmaður að skrá óæskilega/æskilega hegðun þegar að 

skráningu kemur þó að um sömu hegðun sé að ræða frá því á bilinu á undan. Dæmi: Barn 

sem fylgst er með stendur upp í samverustund án leyfis. Það er skráð sem óæskileg 

hegðun. Í i-Podinum heyrist aftur „horfa á.“ Barnið sem stóð upp stendur enn og er það því 

fyrsta atvik óæskilegrar hegðunar á bilinu og er því skráð sem slíkt þegar mælingarmaður 

heyrir „skrá“ í i-Podinum, þá hefur hegðunin sést í tveimur samliggjandi bilum (og kannski 

fleirum). Starfsmaður heyrir aftur „horfa á“ og barnið stendur enn. Hann skráir það sem 

fyrsta atvik óæskilegar hegðunar o.s.frv. Sama má segja ef barn fer úr aðstæðum sem það á 

að vera í. Þá er skráð óæskileg hegðun á öllum bilunum sem eiga sér stað meðan barnið er í 

burtu þó að engin óæskileg hegðun eigi sér stað hjá hinu barninu sem fylgst er með og er 

enn á svæðinu.   

17. Þegar mælingar hefjast er mikilvægt að mælingarmaður og áreiðanleikamælingarmaður 

noti sama i-Pod/mp3 spilara og séu heyrnatól beggja tengt við sama tæki. Á 

skráningarblaðinu þarf að taka fram í hvaða leikskóla mæling fer fram, dagsetningu, 

aðstæður og tímasetningu/nánar um aðstæður (fyrir eða eftir hádegi/hádegismatur eða 

kaffitími), hvað deildin heitir, aldur barna á deildinni, hver skráir og hvort hann sé 

mælingarmaður 1 eða 2 (áreiðanleikamælingarmaður). Auk þess þarf að taka fram 

heildarfjölda barna og starfsmanna á deildinni þegar mæling fer fram (spyrja deildarstjóra 

í hvert skipti). Það þarf einnig að taka fram hvort viðkomandi deild sé fullmönnuð eða 

ekki á þeim tíma sem mæling fer fram (spyrja deildarstjóra áður en mæling hefst). Einnig 

ber að skrá skýringu á fjölda barna á deild ef hluti af hópnum er t.d. í útinámi meðan á 

mælingum stendur. Í lok mælingar þarf að skrá hvort reglur séu sýnilegar, hvort 

starfsmenn hafi minnt á reglur í upphafi stundar, hvort þeir hafi útskýrt af hverju 

reglurnar eru mikilvægar og hvað fór fram í samverustund ef mælingar eiga sér stað þar 

og um hvernig leik var að ræða ef mælingar eiga sér stað í leik.  

 

Skráningablað: 

• Sjá excel skjal. 

Viðauki 2 

Skilgreiningar fyrir skráningu á hegðun með beinu áhorfi 

Aðdragandi (hegðun starfsmanna): Það sem kemur á undan hegðun barns og hefur áhrif á 

að hún eigi sér stað.  

• Skýr vænting til hegðunar (sjá algengar væntingar til hegðunar í fylgiskjali): Barninu er 

gert ljóst til hvaða hegðunar er ætlast (lýsing á viðeigandi hegðun í orðum eða myndum). 

Skýr vænting til hegðunar felur í sér skýr fyrirmæli um hvað á að gera og/eða skýra 

munnlega áminningu/skipun um væntingar til hegðunar og/eða sjónræna áminningu um 

væntingar til hegðunar.  

• Skýr vænting til hegðunar er nánar skilgreind á eftirfarandi hátt:  

a) Skýr fyrirmæli: Innihalda fáar skipanir í röð (2 eða færri), eru stutt (innan við 10 orð) og 

í þeim felst hvað barn á að gera (frekar en það sem barn á ekki að gera eða hætta að 

gera). Eru einföld sem þýðir að fyrirmælum er skipt í nokkur þrep, eins og „gakktu frá 

dótinu“ fyrst, svo „þvoðu þér um hendurnar“ og svo „klæddu þig í útifötin“ en ekki allt í 

einu. Allar þú/þið/við og „átt að“ og „eigið að“ skipanir („sestu,“ „setjist,“ „við skulum 

setjast,“ „þú átt að setjast,“ „þið eigið að setjast“) eru skráðar sem skýr vænting. 

Aðdragandi er skráður sem skýr vænting ef allt í ofangreindri skilgreiningu á við. Dæmi 

um skýr fyrirmæli er: „Sestu niður,“ „farðu í skóna,“ „farðu og klæddu þig,“ „þú átt að 

fara í aðra peysu,“ „nú eiga allir að sitja kyrrir“„við skulum setjast/syngja/tala lágt“ og 

„þið verðið/eigið að klára bílana sjálfir.“  

b) Skýr munnleg skipun/áminning um væntingar til hegðunar: Starfsmaður segir 

barni/börnum eða minnir barn/börn á reglur í leikskólanum, það er, til hvers er ætlast af 

barninu/börnum. Jákvætt orðaðar og í þeim felst hvað barn á að gera (frekar en það sem 

barn á ekki að gera eða hætta að gera). Ef starfsmaður segir fyrst hvað á ekki að gera og 

svo strax innan sama bils hvað á að gera (eða öfugt) er það skráð sem skýr vænting. 

Aðdragandi er skráður sem skýr vænting ef allt í ofangreindri skilgreiningu á við. Dæmi 

um skýra munnlega skipun/áminningu er: „Mundu Jói að þú átt að hafa  hendur og fætur 

hjá þér,“ „þú átt að vera á þínu svæði,“ „munið inniröddina,“ „munið við sitjum á 

stólnum en stöndum á gólfinu.“ 

c) Skýr sjónræn áminning um væntingar til hegðunar: Sjónrænt vísbendi sem minnir á 

hvaða væntingar eru gerðar, t.d. myndir sem eru lýsandi fyrir væntinguna og orð. 

Orðaðar jákvætt, þ.e. sagt hvað á að gera. Á áberandi stað þannig að öll börnin (sem 

verið er að fylgjast með) geti séð þær. Til að hægt sé að líta á sjónrænt vísbendi sem 

skýra væntingu verður starfsmaður að benda á vísbendið. Aðdragandi er skráður sem 

skýr vænting ef allt í ofangreindri skilgreiningu á við. Dæmi: Á veggspjaldi sem hangir 

upp á vegg í hæð flestra barna á deildinni þar sem reglan er í gildi stendur „Við notum 

inniröddina“ og fyrir neðan setninguna er mynd af barni með putta fyrir munni. 

Starfsmaður bendir á myndina (og segir jafnvel „manstu“). Skráð sama hvort barn/börn 

horfir/horfa á myndina eða ekki.   

• Óskýr vænting til hegðunar: Barni/börnum er ekki gert alveg ljóst til hvaða hegðunar er ætlast 

(orðað á neikvæðan hátt). Óskýr vænting til hegðunar felur í sér óskýr fyrirmæli um hvað 

barnið á að gera og/eða óskýra munnlega áminningu/skipun um vætningar til hegðunar og/eða 

óskýra sjónræna áminningu um væntingar til hegðunar.  

• Óskýr vænting til hegðunar er nánar skilgreind á eftirfarandi hátt:  

a) Óskýr fyrirmæli: Innihalda margar skipanir í röð (3 eða fleiri). Lýsa því sem barnið á 

ekki að gera (innihalda „ekki,“ „hættu,“„bannað“...). Ekki er ljóst hvað er verið að biðja 

barnið að gera og fyrirmæli eru gjarnan sett fram sem spurning þegar barnið hefur í raun 

ekki val. Ef starfsmaður gefur val yfir hóp er það skráð sem óskýr vænting þar sem það 

er ólíklegt að öll börnin í hópnum hafi í raun val. Dæmi: Starfsmaður segir yfir hópinn 

„eigum við að syngja Siggi var úti?“ eða „hvaða lag viljið þið syngja?“ Ef starfsmaður 

spyr eitt barn í hópnum slíkra spurninga (horfir á það, bendir á það eða segir nafn þess 

og spyr það síðan) er ekkert skráð. Dæmi um óskýr fyrirmæli: „Þvoðu þér, farðu í 

fataklefann og klæddu þig í fötin.“ Starfsmaður segir „nú sitja allir kyrrir“ í stað þess að 

segja „nú eiga allir að sitja kyrrir“ þegar hann ætlast til þess að allir sitji kyrrir, segir 

„ætla ekki allir að hlusta?“ eða „....eru þið tilbúin?“ „Ekki gera svona, það er 

bannað.“,,Hvernig er það? ætlar þú ekki að fara að ganga frá úlpunni? Getur þú aldrei 

gengið frá eftir þig?” „Guli hópurinn má fara inn í sal.“ Starfsmaður segir „þú mátt gera“ 

þegar barn er að spila og röðin er komin að því í stað þess að segja „þú átt að gera“ þar 

sem barn á að gera ef röðin er komin að því. „Eigum við að taka lagið?“ „Hættið að 

tala.“ Starfsmaður kallar „guli hópur“ og ætlast til þess að börnin fari í röð án þess að 

segja það beint. Starfsmaður segir „viltu gjöra svo vel að setjast?“ þegar hann ætlast til 

að barnið setjist. Starfsmaður segir nafn barns án þess að tilgreina til hvers er ætlast af 

því. Hann segir til dæmis „Siggi“ þegar hann ætlast til að Siggi sitji kyrr. Aðdragandi er 

skráður sem óskýr vænting ef eitt eða fleira í ofangreindri skilgreiningu á við. 

a) Óskýr munnleg skipun/áminning um væntingar til hegðunar: Starfsmaður segir 

barni/börnum eða minnir barn/börn á reglur í leikskólanum sem eru neikvætt orðaðar 

(innihalda hættu, ekki, neitun) og í þeim felst hvað barn á ekki að gera (frekar en það 

sem barn á að gera). Munnleg skipun/áminning um væntingu er óskýr ef barn er spurt 

hvað á að gera eða því er einungis sagt hvað það á ekki að gera. Aðdragandi er skráður 

sem óskýr vænting ef eitthvað í ofangreindri skilgreiningu á við. Dæmi um óskýra 

munnlega skipun/áminningu er: „Jói ekki vera með lappirnar í Sigga,“ „Jói hættu að 

pota í Gunnu,“ „ekki tala svona hátt krakkar,“ „suss (setur putta fyrir munn),“ „hvar átt 

þú að vera?“, „það er bannað að fara þangað,“ „ ekki standa upp af stólnum,“ „vertu nú 

ekki alltaf svona á iði,“ „hættið nú að tala.“ 

a) Óskýr sjónræn áminning um væntingar til hegðunar: Sjónrænt vísbendi sem minnir á 

hvaða væntingar eru gerðar til hegðunar en gerir það á óskýran hátt, þ.e. óljóst er til 

hvers er vænst. Væntingar eru orðaðar neikvætt, þ.e. segja hvað á ekki eða er bannað að 

gera. Vísbendið er haft á lítt áberandi stað (t.d. fyrir ofan korktöflu starfsmanna, að hluta 

til bak við skáp o.s.frv.), ekki í augnhæð barnanna og ekki þar sem reglurnar eru í gildi. 

Vísbendið er flókið og felur til dæmis einungis í sér orð en ekki mynd fyrir börn sem 

eru ekki orðin læs. Aðdragandi er skráður sem óskýr vænting ef eitthvað í ofangreindri 

skilgreiningu á við en einungis ef starfsmaður bendir á vísbendið (og segir jafnvel 

„manstu“). Skráð sama hvort barn/börn horfir/horfa á myndina eða ekki. Dæmi: Það 

hangir veggspjald inni á baðherbergi í augnhæð starfsmanna og þar stendur „Það er 

bannað að vera með hávaða.“ Engin mynd er á veggspjaldinu sem segir til hvers er 

ætlast. Starfsmaður bendir á vísbendið (og segir „manstu“). Eða það stendur „bannað að 

hlaupa inni“ og fyrir neðan er mynd af barni á hlaupum og strik yfir myndina, 

starfsmaður bendir á myndina en barnið horfir ekki. Annað dæmi um óskýra sjónræna 

áminningu væri að starfsmaður setur puttann fyrir munninn til að minna barn á að hafa 

hljóð.  

 

Athuga: 

1)   Fyrirmæli eða áminning/skipun er alltaf skráð sem aðdragandi sama hvort það virðist 

koma fyrir í upphafi eða lok samskipta og sama hvort þeim er beint að barninu sem 

fylgst er með eða hópnum í heild. Einnig þegar væntingin hefur það hlutverk að 

fyrirbyggja óæskilega hegðun. Dæmi: 1) Samverustund er að hefjast. Starfsmaður 

segir „munið að í samverustund hlustum við, sitjum með hendur og fætur hjá okkur og 

höfum hljóð.“ Þessi hegðun starfsmanns væri skráð sem aðdragandi hegðunar barns 

(skýr vænting) sama hvort börnin eru á iði eða tala hátt eða eru öll með hendur og 

fætur hjá sér, hafa hljóð og hlusta. Þessum fyrirmælum er ætlað að minna á til hvers er 

ætlast og fyrirbyggja þannig óæskilega hegðun. 2) Börn (sem eru til athugunar hverju 

sinni) eru að leika sér hljóðlega á afmörkuðu svæði og starfsmaður segir „þið eigið að 

taka til“ eða samverustund er að hefjast og starfsmaður segir „takið til.“ Þessi hegðun 

væri skráð sem aðdragandi hegðunar sama hvort börnin hafa fengið fyrirmælin áður 

eða ekki. 

2)   Í sumum tilvikum gætu mælingarmenn ætlað að börnum hafi verið kenndar ákveðnar 

væntingar til hegðunar áður en þeir mættu á svæðið. Dæmi: Starfsmaður kallar „kisur“ 

og nokkur af börnunum fara í röð. Hér er hægt að álykta sem svo að „kisur“ sé skýr 

vænting því börnunum hafi verið kennt áður að þegar starfsmaður segir „kisur“ fari 

allir í röð. Þrátt fyrir að það sé líklegt þá mega mælingarmenn aldrei draga slíkar 

ályktanir. Mikilvægt er að þeir skrái fyrirmæli eða áminningu um væntingu eins og 

hún kemur fyrir sjónir á þeim tímapunkti sem er skráð. Í dæminu hér á undan myndi 

því það að segja „kisur“ vera skráð sem óskýr vænting um hegðun.  

3)   Ef barn gefur öðru barni fyrirmæli og starfsmaður gerir það einnig strax á eftir eru 

fyrirmæli starfsmanns skráð sem skýr eða óskýr vænting allt eftir því hvað á við. 

 

Aðdragandi sem er ekki skráður:  

1) Almenn samskipti barna og starfsmanna eru ekki skráð. Til dæmis í samverustund þegar 

verið er að hefja söng eða lesa bók, nema þegar börn eru spurð hvort eigi að lesa 

einhverja bók eða syngja ákveðið lag og börnin hafa í raun ekkert val, þá er það skráð 

sem óskýr vænting.  

2) Staðreyndarspurningar og almennt spjall milli barna og starfsmanna eru ekki skráðar. 

Dæmi: „veistu hvað ég gerði í gær?“ Starfsmaður spyr barn sem er að púsla hvað það 

gerði daginn áður eða spyr börn í samverustund hvaða dagur er í dag. 

3) Í sumum tilvikum er viðeigandi að nota spurningu. Spurningu skal alls ekki skrá sem 

óskýra væntingu ef barn hefur í raun val, þá er ekkert skráð. Dæmi: „Viltu fara í 

kubbana eða bílana?“ Það á hins vegar að skrá spurningu sem óskýra væntingu ef barn 

fær spurningu en hefur í raun ekki val eins og ,,hvernig er það? ætlar þú ekki að fara 

ganga frá úlpunni þinni?“ eða „jæja eigum við ekki að fara að ganga frá?“ 

 

 

Hegðun (börn): 

• Æskileg hegðun: Æskileg hegðun felur í sér: 

a) Hlýðni, þ.e. að fylgja fyrirmælum, gera eins og starfsmaður segir. Dæmi: Barn tekur til 

þegar það er beðið um það (byrjar á því innan við 5 sek. frá því beiðni heyrist).  

b) Að fylgja reglu/væntingu sem minnt er á sjónrænt eða munnlega. Dæmi: Barn situr 

kyrrt þegar sagt er „allir eiga að sitja kyrrir núna“ eða barn situr kyrrt eftir að 

starfsmaður bendir á mynd á vegg þar sem barn situr með hendur og fætur hjá sér.  

c) Að fylgja almennri/líklegri reglu/væntingu án þess að vera minntur á það. Dæmi: Sitja á 

stólnum sínum, skiptast á, hlusta (horfa á starfsmann eða barn og bíða eftir að röðin 

komi að því), svara þegar yrt er á það, tala lágt, taka til eftir sig, taka dót upp af gólfi, 

fara vel með dót/leika með dót á viðeigandi hátt (t.d. fletta bók rólega, keyra bíl, lita 

mynd, perla), setja hendur undir borð fyrir matatíma, borða með hnífapörum, sitja með 

hendur og fætur hjá sér og rass á gólfi í vali, að biðja um leyfi („má ég byrja að borða?“ 

eða „má ég fara í perlurnar?“). 

d)  (sjá nánar um algengar væntingar til hegðunar í fylgiskjali/aðstæður). 

e) Að fylgja reglu/væntingu til hegðunar þegar aðrir fá hvatningu/hrós fyrir að hegða sér í 

samræmi við væntingar. Til dæmis ef barn situr kyrrt eftir að öðrum börnum hefur verið 

hrósað fyrir að sitja kyrr.  

 

Ef barn gerir eitthvað af þessu er það skráð sem æskileg hegðun.  

 

Athuga: Allt ofangreint er skráð sem æskileg hegðun sama hvort aðdragandi hafi verið skýr 

eða óskýr vænting, þ.e. sama hvort barn gerir það sem því var sagt að gera eða hættir að gera 

það sem því var bannað og fer að gera það sem er ætlast til af því.  

• Óæskileg hegðun: Óæskileg hegðun felur í sér: 

a) Óhlýðni, þ.e. að fylgja ekki fyrirmælum. Dæmi: Barn byrjar ekki að taka til eftir sig 

innan við 5 sek. frá því að því er sagt að gera það eða hættir ekki að leika/hoppa þegar 

því er sagt að hætta því. Athuga: Ef barn hlýðir ekki á einu bili er það skráð sem 

óæskileg hegðun. Ef það hefur ekki enn hlýtt þegar næsta bil hefst er aftur skráð að um 

óæskilega hegðun hafi verið að ræða þó að sú hegðun sem sjáist á bilinu (t.d. leika með 

dót) sé ekki óæskileg í sjálfu sér.  

b) Að fylgja ekki reglu/væntingu sem minnt er á sjónrænt eða munnlega. Dæmi: Barn situr 

ekki kyrrt þegar það er minnt á það munnlega eða eftir að hafa verið bent á veggspjald 

þar sem stendur að það eigi að sitja kyrrt. 

c) Fylgja ekki almennri/líklegri reglu/væntingu til hegðunar án þess að vera minntur á það. 

Dæmi: Barn situr ekki kyrrt í samverustund (þ.e. situr ekki á rassinum og er ekki með 

hendur og fætur hjá sér), veitir þeim sem talar ekki athygli (t.d. horfir út um gluggann, 

er að fikta í skúffu eða gardínu, snýr sér frá þeim sem talar), grípur fram í fyrir þeim 

sem er að tala, bíður ekki eftir að röðin komi að sér, hlustar ekki (horfir ekki á þann sem 

er að tala eða er að gera eitthvað annað meðan starfsmaður talar), skiptist ekki á, stendur 

upp í samverustund eða matartíma, fer úr röð á salerni, veltir sér um, potar eða sparkar í 

sessunaut, situr með fætur útglenntar, stendur upp á stól, leggst fram á borð, fer illa með 

dót eða notar það á óviðeigandi hátt (lemur bíl í veggi eða gólf, hendir bíl í gólf, brýtur 

lit, rífur blað/bók, hendir perlum á gólf), tekur ekki til eftir sig eða tekur ekki upp dót 

sem það missir í gólfið.  

 

Athuga: Allt ofangreint er skráð sem óæskileg hegðun sama hvort aðdragandi hafi verið 

skýr eða óskýr vænting, þ.e. sama hvort barn gerir ekki það sem því var sagt að gera eða 

hættir ekki að gera það sem því var bannað að gera og heldur þar af leiðandi áfram að gera 

öfugt við það sem ætlast er til.   
 

d) Barn hættir þátttöku án leyfis eða fer af því svæði sem það valdi sér án þess að fá 

leyfi. Dæmi: Barn var búið að velja sér dúkkukrók fer úr honum og að púsla án leyfis. 

Barn á að vera að perla en fer í kubbakrókinn til að tala við barn sem er þar. ATH. Til 

að mælingarmenn geti greint hvort um óæskilega hegðun er að ræða þegar barn fer af 

svæði, sem það valdi sér, án leyfis þurfa þeir að vera búnir að skilgreina áður en þeir 

hefja mælingar hversu langt frá svæðinu (t.d. borði) börnin mega fara áður en það 

telst óæskileg hegðun. Ef barn hættir þátttöku eða fer af svæðinu án leyfis er það 

skráð sem óæskileg hegðun. Ef það er enn fjarverandi í næsta bili (eða næstu bilum) 

er áfram skráð að um óæskilega hegðun sé að ræða, alveg þar til barnið kemur aftur til 

baka.  

e) Truflandi hegðun. Dæmi: Barn öskrar (hár gleðihlátur ekki talinn með og ekki að segja 

„jess!“ ef manni gengur vel t.d. í spili), grætur (ekki skráð sem óæskileg hegðun ef barn 

hefur meitt sig og grætur þess vegna), vælir, æpir, hrópar (t.d. segir „nei!!“ hátt þegar 

það er að leika sér eða hrópar „súperman“ þegar það leikur með legó sem er eins og 

súperman), kallar (t.d. kallar hátt á starfsmann sem er hinum megin á leikskóladeildinni 

eða kallar hátt á annað barn), framleiðir há hljóð í leik (t.d. þykist skjóta úr byssu og 

segir „pæng pæng“ háum rómi – ekki skráð ef barn segir þetta lágum rómi þannig að 

einungis þau börn sem eru nálægt því heyra), talar þegar það er ætlast til að það hafi 

hljóð (t.d. þegar starfsmaður les, starfsmaður er að tala), hoppar eða hleypur um 

leikskóladeildina eða hendir hlutum í gólfið eða truflar aðra ýmist með yrtum (segir 

niðrandi orð) eða óyrtum (grettir sig) skilaboðum. Ef barn framleiðir hávaða með 

leikföngum, til dæmis slær tveimur kubbum endurtekið saman eða lemur þeim í 

vegginn, er það skráð sem óæskileg hegðun nema starfsmaður hafi skilgreint 

upprunalegt hlutverk leikfangsins uppá nýtt á ákveðnum tímapunkti. Dæmi: 

Starfsmaður segir barni að í dag megi það nota kubbana, sem ætlaðir eru til að byggja 

eitthvað úr, sem hljóðfæri. Sama má segja um hegðun eins og að hoppa. Ef barn hoppar 

en truflar ekki aðra þá er það skilgreint sem truflandi hegðun ef það er vanalega ekki 

talið eðlilegt að hoppa í viðkomandi aðstæðum (t.d. í lagi í leikfimi eða leik sem er 

skipulagður af starfsmanni en ekki í kubbunum). Ef starfsmaður skilgreinir hlutverk 

aðstæðnanna upp á nýtt og segir að það megi hoppa í þessum aðstæðum þá er það að 

hoppa ekki skráð sem truflandi hegðun.  

f) Ýgi gagnvart manneskju, þ.e. þegar barn hefur óviðeigandi samskipti við jafnaldra eða 

starfsfólk með því að berja, kíla, sparka, bíta, klóra, grípa í föt, húð eða hár annarrar 

manneskju, spýta, ýta, grípa í eða henda hlutum eða meiðir sjálft sig.  

g) Óviðeigandi tal, þ.e. notar orð eða setningar sem eru dónalegar eins og „þegi þú bara“ 

eða „haltu kjafti.“  

 

Ef barn gerir eitthvað af þessu er það skráð sem óæskileg hegðun.  

Athuga: Að vinna ekki eða vanvirkni eins og að syngja ekki í samverustund eða horfa á þegar 

aðrir spila er ekki skráð sem óæskileg hegðun. Ef barn fer að öðru leiti eftir væntingum er slík 

vanvirkni skráð sem æskileg hegðun.  

 

Afleiðingar (hegðun starfsmanna): Það sem á sér stað í kjölfar hegðunar barns og hefur 

áhrif á hvort hún á sér stað aftur. Við skráningu þarf að aðgreina afleiðingu sem fylgir 

æskilegri hegðun og afleiðingu sem fylgir óæskilegri hegðun og skrá á báðum stöðum ef 

æskileg og óæskileg hegðun koma fyrir á sama bili.  

• Hrós/hvatning: Hrós felur í sér að starfsmaður lætur barn vita, með orðum eða 

líkamstjáningu, að það er á réttri leið eða hegðar sér í samræmi við væntingu en tilgreinir 

ekki fyrir hvað hann er að hvetja barnið eða hrósa því.  

a) Starfsmaður lætur vita að hann er ánægður með það sem barn er að gera eða að það 

er að hegða sér í samræmi við væntingar. Dæmi: „Það var lagið,“ „flott hjá þér,“ 

„glæsilegt,“ „snillingur.“  

b) Starfsmaður notar merki eins og þumallinn upp, klapp á bakið, klappar saman lófum 

eða gefur barni fimmu eða klestann til að láta barn vita að það er að hegða sér í 

samræmi við vætingar eða er að standa sig vel á annan hátt.  

c) Þegar starfsmaður hvetur barn áfram sem er að reyna að gera eitthvað verkefni, 

klæða sig, borða eða fara eftir reglum. Dæmi: „Ég veit þú getur þetta.“ „Þetta er 

alveg að koma hjá þér.“ 

d) Þegar starfsmaður hvetur til æskilegrar hegðunar með því að hrósa þeim börnum 

sem sýna æskilega hegðun en hunsar óæskilega hegðun. Dæmi: Starfsmaður segir 

við börn sem eru að leika sér hljóðlega „Gunna mikið rosalega ertu dugleg“ en 

virðir á sama tíma algerlega að vettugi hróp Kristínar (skráð sem hunsun). Í slíku 

tilviki er hvatningin skráð sem hrós fyrir barnið sem hegðar sér vel (Gunna) en 

hunsun fyrir það barn (Kristín) sem sýnir óæskilega hegðun. Þetta væri skráð 1 x  

æskileg hegðun, 1x hrós, 1x óæskileg hegðun og 1x hunsun.  

 

Athuga: Hrós er skráð ef starfsmaður sýnir slíka athygli sama hvort barnið tekur eftir því 

eða ekki. Dæmi: Barn er að perla, starfsmaður sýnir barninu þumalinn en barnið sér það 

ekki. Barn er að perla, starfsmaður segir flott hjá þér en barnið lítur út fyrir að hafa ekki 

heyrt til hans. Þetta er skráð sem hrós þó barnið taki ekki eftir því.  

 

• Lýsandi hrós/hvatning (Lh): Felur í sér að starfsmaður hrósar eða hvetur barn áfram fyrir 

hegðunina og tilgreinir fyrir hvað hann hrósar/hvetur. Ef notað er lýsandi hrós er barnið aldrei 

í vafa til hvers er ætlast af því og fyrir hvaða hegðun hrósið er. Starfsmaður notar lýsandi hrós 

með því að  

b) nefna það æskilega sem barnið gerir og hrósa eða hvetja fyrir það. Dæmi: „flott hjá þér 

að vera með hendur og fætur hjá þér,“ „flottur, þú ert alveg að verða búin að renna upp 

úlpunni.“ „Duglegur að fara í skóna, ég veit þú getur klætt þig líka í úlpuna.“ „Gott 

hvernig þú heldur áfram að vinna og lætur ekkert trufla þig.” „Herbergið þitt lítur vel út 

og þú lagaðir vel til.” „Flott hjá þér að nota inniröddina”. „Rosalega ertu duglegur að 

borða.” 

c) hvetja til æskilegrar hegðunar með því að hrósa þeim börnum sem sýna æskileg hegðun 

og láta þau vita hvað þau eru að gera rétt, en hunsa óæskilega hegðun. Dæmi: 

Starfsmaður segir „Gunna, Sigga og Jóna, mikið rosalega eru þið duglegar að nota 

inniröddina“ en virðir á sama tíma algerlega að vettugi hróp Kristínar (skráð sem 

hunsun). Í slíku tilviki er hvatningin skráð sem lýsandi hrós fyrir þau börn (Gunna, 

Sigga og Jóna) sem sýna æskilega hegðun en hunsun fyrir það barn (Kristín) sem sýnir 

óæskilega hegðun. Þetta væri þá skráð sem 1 x æskileg hegðun, 1 x lýsandi hrós, 1 x 

óæskileg hegðun og 1 x hunsun.  

 

Athuga: Reglur um skráningu fyrir hrós og lýsandi hrós sem fer saman innan bils.  

• Það er hægt að skrá hrós og lýsandi hrós innan sama bils. Dæmi: „Frábært hjá þér (hrós), 

þú ert svo duglegur að klæða þig (lýsandi hrós). Ef þessar tvær setningar væru afleiðing 

sömu hegðunarinnar á einum tímapunkti myndi það vera skráð sem 1 x hrós og 1 x 

lýsandi hrós. Ef hver setning fylgir hegðun á ólíkum tímapunkti (t.d. sú fyrsta eftir að barn 

klæðir sig í jakka og næsta þegar það klæðir sig í skó) er hver og ein skráð sem aðskilin 

atvik, ef þær fylgja hegðun á aðgreindum bilum. Ef allar setningar eiga sér stað innan 

sama bils þá er aðeins skráð einu sinni hrós og einu sinni lýsandi hrós.  

• Neikvæð athygli (N ath.): Neikvæð athygli felur í sér að starfsmaður bregst við hegðun 

barns (veitir hegðun athygli) með  

a) hótunum. Dæmi: Þrjú börn sem eiga að vera að púsla í rólegheitum eru með mikil læti. 

Það er vont veður úti. Starfsmaður labbar að þeim og segir „hvað á þetta að þýða? Ef þið 

hættið ekki þessum látum verðið þið að fara út að leika. Er það það sem þið viljið?“ 

Athuga: Ef þessar setningar væru afleiðing sömu hegðunarinnar á einum tímapunkti 

myndi það vera skráð sem 1x neikvæð athygli (eitt atvik). Ef hver setning fylgir hegðun 

á ólíkum tímapunkti er hver og ein skráð sem neikvæð athygli (aðskilin atvik) ef þær 

fylgja hegðun á aðgreindum bilum. Ef allar setningar eiga sér stað innan sama bils þá 

er aðeins skráð einu sinni. 

b) hléi. Dæmi: Starfsmaður lætur barn sem sló annað barn setjast á stól þar sem barnið á að 

vera í 3 mínútur og veitir því enga athygli á meðan. Þetta þarf að skrá endurtekið meðan 

á áhorfi stendur, þ.e. á hverju bili sem barnið er enn í hléi er skráð óæskileg hegðun (þar 

sem barnið er að taka út afleiðingar fyrir óæskilega hegðun, neikvæð athygli er skráð á 

fyrsta bili og svo það sem á við á næstu bilum sem getur verið ekkert (ef t.d. jákvæð 

athygli), neikvæð athygli áfram, hunsun eða RED. 

c) því að hækka röddina og/eða nota neikvæðan tón (þar með talið að svara spurningu með 

neikvæðum tón). Dæmi: Starfsmaður öskrar á barn sem hellir niður og segir „þú getur 

aldrei gert neitt rétt“ eða „af hverju ertu að þessu aftur?“ (tilbúið dæmi) eða „ég sagði 

þér að bíða!“ og notar mjög neikvæðan og hæðnislegan tón eða hækkar röddina þegar 

hann segir þetta. 

d) því að skamma viðkomandi barn. Dæmi: Barn lemur annað barn. Starfsmaður segir „það 

er ljótt að lemja.“ 

e) því að sýna barninu vanþóknun. Dæmi: „Ég er mjög svekktur yfir því að þú hengdir 

ekki upp úlpuna þína.“  

f) því að nota nafn þegar hegðun er óæskileg án þess að tilgreina hvað var rangt við 

hegðun viðkomandi. Dæmi: Gunna lemur Sigga. Starfsmaður tekur eftir því og öskrar 

„Gunna hvað er eiginlega að?“ 

g) með því að hrista höfuðið eða með því að sveifla putta til að lýsa óánægju sinni eða gefa 

merki um eitthvað sem má ekki.  

h) því að fjarlægja, færa barn eða þvinga það til að gera eitthvað sem það vill ekki gera (t.d. 

spila). Dæmi: Siggi er stöðugt að ýta í Gunna og Gunni í Sigga á móti. Eftir að hafa 

verið sagt tvisvar sinnum að hætta tekur starfsmaður Sigga og færir hann við hliðina á 

Kalla.  

i) því að minna á æskilega hegðun eða væntingu til hegðunar með neikvæðum tón. Dæmi: 

Starfsmaður segir við barn sem talar þegar það á að hafa hljóð, „hlusta, hlusta“ eða segir 

uss (sussar á það). Starfsmaður setur hendur á axlir barns, sem er að hoppa, til að stoppa 

það.   

Athuga:  

1) Notkun á 1, 2, 3 kerfinu fellur undir neikvæða athygli. Ef 1,2,3 er sagt allt innan 10 

sek. þá er það skráð 1x sem neikvæð athygli. Ef það er sagt með meira en 10 sek. 

millibili, þ.e. hver tölustafur sagður innan aðgreindra bila, þá er skráð óæskileg hegðun 

og neikvæð athygli á hverju bili sem tölustafur (1,2,3) er sagður.  

2) Aðstoð eða athygli (óvelkomin aðstoð eða athygli) sem barn kærir sig ekki um (sem 

má sjá t.d. á því að það snýr sér undan, berst um eða segist ekki vilja aðstoð eða geta 

gert þetta sjálft) er skráð sem neikvæð athygli. Dæmi: Starfsmaður klappar barni á 

öxlina þegar það klárar púslið sitt. Barnið færir sig frá eða segir að sér finnist þetta 

óþægilegt eða gefur það til kynna með líkamshreyfingu (reynir að losna frá) og er 

líkamlega snertingin þá skráð sem neikvæð athygli.  

3) Það á að skrá að barni hafi verið veitt neikvæð athygli ef starfsmaður sýnir slíka 

athygli sama hvort barnið tekur eftir því eða ekki. Dæmi: Barn er að lemja annað barn, 

starfsmaður horfir fjandsamlega á það en barnið sér það ekki. Þetta er skráð sem 

neikvæð athygli þó barnið taki ekki eftir henni.  

Ef tvær tegundir af neikvæðri athygli fara saman, eins og skammir og neikvætt augnaráð, er 

það skráð 1x sem neikvæð athygli.  

 

• Hunsun (Huns): Þegar barni er ekki veitt nein athygli eftir að hafa sýnt æskilega eða 

óæskilega hegðun (það er engin athygli er veitt þegar tækifæri gefst til þess). Hunsun er 

óviðeigandi þegar börn sýna æskilega hegðun og starfsmaður umbunar ekki fyrir eða þegar 

börn sýna óæskilega hegðun sem starfsmaður ætti að bregðast við en gerir ekki. Slík hunsun 

jafngildir engum afleiðingum. Hunsun er virk þegar barn sýnir óæskilega hegðun og er ekki 

umbunað á nokkurn hátt eða veitt nein athygli fyrir. Starfsmaður lætur sem hann sjái ekki 

óæskilega hegðun barns, snýr sér undan, talar ekki til þess og hefur ekki augnsamband við 

það, horfir helst ekkert á það. Hunsun jafngildir engri athygli.  



 

 

49 
 

Athuga:  

1) Ef starfsmaður veitir ekki æskilegri eða óæskilegri hegðun barns athygli innan við 5 sek. 

frá því að barn sýnir þessa hegðun á að skrá að hegðun hafi verið hunsuð.  

2) Það á að skrá að hegðun barns hafi verið hunsuð sama hvort barn tekur eftir því að 

starfsmaður hunsar hegðun þess eða ekki. Dæmi: Barn situr með hendur og fætur hjá sér, 

starfsmaður er að gera eitthvað annað allan tímann en barnið sér það ekki. Þetta er skráð sem 

hunsun þó barnið taki ekki eftir henni.  

3) Það á að skrá hunsun ef barn biður um eitthvað og starfsmaður svarar því ekki eða bregst 

ekki við því. Það á einnig að skrá hunsun ef barn sem er ekki hluti af barnahópnum sem verið 

er að fylgjast með fer að fá athygli á kostnað hinna.  

4) Ef starfsmaður er að lesa fyrir börn í samverustund á að skrá hunsun sama hvort börnin eru 

að sýna æskilega (hlusta) eða óæskilega (tala, horfa út um gluggann) hegðun. Ef hann talar 

við þau, bendir á myndir í bókinni, gefur þeim þumalinn (hrós) eða skammar barn sem er ekki 

að hlusta eða fylgjast með (neikvæð athygli).  

 

• Hegðun leiðrétt (redirection-RED):  

o 1) Starfsmaður tekur barn afsíðis, rifjar upp hvað gerðist, barnið er látið segja hvaða 

hegðun var óviðeigandi, fær val um að leiðrétta hegðunina og er minnt á hvað gerist ef 

það brýtur af sér og afleiðingar eru útskýrðar.  

o 2) Starfsmaður reynir að sýna barni hvernig það getur hætt að sýna óæskilega hegðun 

með því að sýna því æskilega hegðun. Dæmi: Barn er allt á iði í sætinu sínu, starfsmaður 

segir „maður á ekki að sitja svona í sætinu sínu heldur svona,“ sýnir hvernig á að gera. 

Barn lemur annað barn sem er með dót sem það vill fá, starfsmaður sýnir barninu að það 

getur fengið dótið með því að spyrja fallega. 

o 3) Þegar barni er stýrt í það sem það á að gera með því að hreyfa líkama þess (manual 

guidance, þ.e. handleiðsla). Á við þegar barn hlýðir ekki fyrirmælum. Dæmi: Þegar tekið 

er í hönd barns og höndin látin taka úlpu upp, því fylgt að snaga og hendinni stýrt að 

snaganum og úlpan hengd upp.  

§ Athuga: Starfsmaður þarf ekki að segja neitt þegar hann stýrir barni til að það sé 

skráð sem hegðun leiðrétt. Skilyrðin fyrir að skrá hegðun leiðrétt er að starfsmaður 

hafi gefið fyrirmæli sem barnið fylgdi ekki, hann hafi leiðrétt hegðun þess og veitt 

jákvæða athygli fyrir æskilegu hegðunina. Ef starfsmaður leiðréttir hegðun án þess 

að hafa gefið fyrirmæli eða ef hann veitir ekki jákvæða athygli þegar barn sýnir þá 

æskilegu hegðun sem til var ætlast er það að leiðrétta hegðun skráð sem neikvæð 

athygli.  

o Leiðrétting á hegðun er alltaf afleiðing óæskilegrar hegðunar og er notuð til að kenna 

viðeigandi hegðun. Þegar hegðun er leiðrétt er barni sagt eða sýnt hvað það getur gert til 

að sýna æskilega hegðun og síðan veitt jákvæð athygli ef það fer eftir þessum 

leiðbeiningum. Það að hegðun sé leiðrétt er frábrugðið refsingu (neikvæðri athygli) að því 

leiti að þegar hegðun er leiðrétt er barninu sagt eða því sýnt hvað það á að gera (en ekki 

bara hvað það gerði vitlaust eins og í refsingu).   

 

Athuga að eftirfarandi afleiðingar eru ekki skráðar: 

a) Almenn jákvæð athygli eins og snerting, að aðstoða barn, sitja hjá því eða leika við 

það. Dæmi: Starfsmaður gramsar í perluboxi eða kubbakassa til að finna perlu eða 

kubb fyrir barnið. Ef starfsmaður er að taka til með þessu gramsi en er ekki að 

aðstoða barnið er þessi hegðun skráð sem hunsun. Önnur dæmi: Starfsmaður 

aðstoðar barn við að borða í matartíma eða klæða það eða hjálpar því á salerni. Ef 

starfsmaður situr/stendur hjá barni og er búin að gera það í 5 sek, og hegðun barnsins 

ýmist uppfyllir skilgreiningu um æskilega eða óæskilega hegðun, en talar ekki við 

það eða veitir því ekki annars konar athygli er það skráð sem hunsun. Það þarf því 

að taka tillit til kringumstæðna hverju sinni þegar skráð er hvort það að sitja eða 

standa nálægt barni er ekki skráð eða skráð sem hunsun fyrir æskilega eða óæskilega 

hegðun.  

b) tala með jákvæðum og ljúfum tón um hlutlaust málefni eins og um hvernig barninu 

líður, hvað það er að gera, hvað það sé að fara að gera, hvað starfsmaður er að gera 

(lýsing á eigin hegðun), hvað börnin munu gera í dag o.s.frv. Dæmi: Starfsmaður 

segir „heyriði strákar mínir“ með jákvæðum tón þegar hann sér að þeir eru ekki að 

klæða sig eða spyr börn sem eru að púsla „hvað eru þið að gera?“ með jákvæðum 

tón. Starfsmaður fer yfir dagskipulagið með börnunum. Starfsmaður lýsir fyrir 

yngstu börnunum að þau séu að skiptast á þegar þau láta hvort annað hafa bækur og 

dót sem þau eru með. 

Aðstæður:  

• Samverustund: Aðstæður þar sem börn og starfsmenn koma saman á ákveðið svæði, 

syngja, hlusta á sögu, ræða um og svara spurningum um dagana, mánuðina, árið, veðrið og 

annað sem lítur að dagsskipulagi eða sérstökum viðburðum. Í samverustund er oftast 1 

starfsmaður sem stjórnar því sem verið er að gera í samverunni.  

o Dæmi um reglur/væntingar í samverustund:  

§ Halda höndum og fótum fyrir sig (ekki atast í næsta barni þ.e. pota 

og pikka o.fl.) 

§ Hlusta (horfa á þann sem talar og hafa þögn). 

§ Sitja kyrr (sitji á rassinum með hendur hjá sér). 

§ Bíða eftir að röðin komi að sér. 

§ Nota inniröddina. 

• Leikur inni: Aðstæður þar sem börnin eru öll að leika á sama svæði innandyra eða í minni 

hópum innandyra. Við borð eða á gólfi. Hreyfistund, valstund, hópastarf, í bílum, 

dúkkukrók, kubbum, við borðvinna eins og að lita, leira, púsla, mála o.s.frv. Getur verið 

dreift um leikskólann, einn hópur í krók, einn á deild, einn í sal o.s.frv.  

o Dæmi um reglur/væntingar í leik: 

§ Vera á sínu svæði.  

§ Fá leyfi til að fara af sínu svæði.  

§ Hafa hendur og fætur hjá sér.  

§ Skipast á/deila með öðrum. 

§ Biðja um aðstoð/leikfang.  

§ Nota inniröddina. 

§ Fara vel með dót/leika með það á viðeigandi hátt (ekki lemja í, henda). 

§ Taka saman. Setja leikföng á sinn stað.  

• Ávaxtastund: Aðstæður þar sem starfsmaður býður börnum ávexti, ýmist við borð, í leik 

eða á gólfi.  

o Dæmi um reglur/væntingar í ávaxtastund: 

§ Sitja kyrr (á rassinum). 

§ Einn ávaxtabiti í einu.  

§ Vera kurteis (t.d. með því að segja „viltu gefa mér meira”). 

§ Bíða eftir að röðin komi að sér. 

§ Hafa hendur og fætur hjá sér. 

§ Nota inniröddina. 

§ Halda fyrir munn þegar maður hóstar eða hnerrar. 

§ Biðja um aðstoð. 

• Hádegisverður/síðdegishressing: Aðstæður þar sem börn og starfsmenn sitja saman við 

borð og borða hádegismat/kaffitíma.  

o Dæmi um reglur/væntingar í hádegismat:  

§ Sitja kyrr við matarborðið. 

§ Snúa að matarborðinu. 

§ Sitja rétt á stólnum. 

§ Nota hnífapör í stað fingra (þegar það á við). 

§ Vera kurteis (t.d. með því að segja „viltu rétta mér mjólkina” eða 

„má ég fá meira brauð”). 

§ Tala ekki með fullan munninn. 

§ Bíða eftir að röðin komi að sér. 

§ Fá sér hæfilega á diskinn. 

§ Smakka matinn. 

§ Hafa hendur og fætur hjá sér. 

§ Nota inniröddina. 

§ Tala saman eitt í einu (ekki grípa fram í). 

§ Halda fyrir munn þegar maður hóstar eða hnerrar. 

§ Ganga frá mataráhöldum. 

§ Biðja um aðstoð. 

§ Fá leyfi til að standa upp.  

• Salerni: Aðstæður þar sem börn fara á klósett, þvo og þurrka hendur.  

o Dæmi um væntingar á salerni. 

§ Standa í röð fyrir framan salerni með hendur og fætur hjá sér. 

§ Sturta niður. 

§ Þvo hendur. 

§ Nota sápu einu sinni. 

§ Þurrka hendur. 

• Fataklefi: Aðstæður þar sem börn klæða sig í eða úr útifatnaði.  

o Dæmi um væntingar í fataklefa.  

§ Klæða sig að mestu í og úr sjálfur.  

§ Velja fatnað eftir veðri með aðstoð fullorðinna.  

§ Raða skófatnaði, hengja upp útiföt, setja húfu og vettlinga í hólf.  

§ Hafa hendur og fætur hjá sér. 

§ Biðja um aðstoð.  

§ Nota inniröddina. 

• Hvíld: Aðstæður þar sem börnin ýmist leggjast á dýnu til að hvíla sig eða sofna eða 

liggja fram á borð og hvíla sig meðan hlustað er á sögu eða tónlist.  

o Dæmi um væntingar í hvíld: 

§ Hafa þögn. 

§ Liggja á sinni dýnu/á sínu svæði við borð.  

§ Ganga frá teppi og kodda (yngstu börnin oft undanskilin) þegar það á 

við. 

§ Hafa hendur og fætur hjá sér.  

 

Skýrar reglur/væntingar til hegðunar er sýnileg? Í lok mælingar skal mælingarmaður 

merkja við hvort reglur/væntingar um hegðun séu sýnilegar í þeim aðstæðum sem verið er að 

mæla í. Reglur/væntingar um hegðun eru sýnilegar þegar það eru sjónræn vísbendi sem minna 

á hvaða væntingar eru gerðar um hegðun í viðkomandi aðstæðum. Sjónræn vísbendi eru 

myndir sem eru lýsandi fyrir væntinguna/regluna og í sumum tilvikum einnig orð. Ef orð eru 

notuð þarf að taka fram hvað á að gera (orðuð jákvætt). Sjónræn vísbendi þurfa að vera á 

áberandi stað þannig að öll börnin sem verið er að fylgjast með geti séð þau. Dæmi um 

sýnilega reglu/væntingu til hegðunar: Veggspjald hangir upp á vegg í augnhæð flestra barna á 

deildinni þar sem reglan gildir stendur „Við notum inniröddina” og fyrir neðan setninguna er 

mynd af barni með putta fyrir munni. Annað dæmi: Veggspjald hangir á vegg í augnhæð 

flestra barna þar sem reglan gildir stendur „Við sitjum með hendur og fætur hjá okkur” og 

fyrir neðan setninguna er mynd af barni sem situr með hendur og fætur hjá sér í 

samverustund.  

 

Minnti starfsmaður á reglur/væntingar um hegðun? Áður en nýtt atriði á dagskipulagi 

hefst (t.d. samverustund, hádegisverður, fataklefi) er æskilegt að starfsmaður minni börnin á 

hvaða reglur/væntingar til hegðunar gilda í viðkomandi aðstæðum. Þetta er gert til að 

fyrirbyggja óæskilega hegðun. Dæmi um það hvernig starfsmaður minnir á reglur/væntingar 

um hegðun: Þegar börnin eru sest við matarborðið minnir starfsmaður börnin á að sitja með 

hendur og fætur hjá sér, nota inniröddina og snúa að matarborðinu.  

Útskýrði starfsmaður fyrir börnunum af hverju reglur/væntingar til hegðunar eru 

mikilvægar? Þegar starfsmaður minnir á reglu þá þarf hann að útskýra fyrir börnunum af 

hverju reglan er mikilvæg. Til dæmis reglan í samverustund um að halda höndum og fótum 

fyrir sig er hægt að útskýra með því að segja að „reglan sé mikilvæg svo við truflum ekki aðra 

eða meiðum aðra óvart og þá verður samverustundin skemmtilegri.” Hægt er að útskýra fyrir 

börnunum að mikilvægt sé að hlusta til að „allir heyri það sem er sagt”. Regluna um að snúa 

að borðinu í hádegismatnum er hægt að útskýra með því að segja að „reglan er mikilvæg 

vegna þess að við snúum að borðinu til þess að geta borðað. Maturinn er fyrir framan okkur 

og við getum ekki borðað ef við snúum okkur við. ” Regluna um innirödd er hægt að úskýra 

með því að segja að „reglan er mikilvæg svo að við heyrum í hvort öðru og svo við fáum ekki 

illt í eyrun okkar.” Reglan um að sitja rétt á stólnum er hægt að útskýra með því að segja 

„reglan er mikilvæg svo að við dettum ekki af stólnum og meiðum okkur.” 

 

Þessar skilgreiningar voru að mestu frumsamdar af Elísu Guðnadóttur árið 2008, endurbættar 

af Ingunni Brynju Einarsdóttir árið 2011 og aftur endurbættar af Elísu Guðnadóttur 2013. 

Hugmyndir að þeim voru þó fengnar úr ýmsum áttum, meðal annars úr glærum sem var dreift 

á kynningu á fyrsta hluta heildstæðs stuðnings við jákvæða hegðun (Anna-Lind Pétursdóttir, 

2007), erlendum kennsluleiðbeiningum fyrir innleiðingu heildstæðs stuðnings við jákvæða 

hegðun í leikskólum (Hemmeter, Ostrosky, Santos og Joseph, 2006), úr matslista á 

vinnubrögðum til að ýta undir tilfinninga- og félagsþroska ungra barna (Anna-Lind 

Pétursdóttir, e.d.), óútgefnu áhorfskerfi Ben Smith (2006) og úr ýmsum greinum (Blair o.fl., 

1999; Blair o.fl., 2000; Carr o.fl., 1999; Clarke o.fl., 2002). Auk þess voru hugmyndir fengnar 

með því að heimsækja leikskóla og fylgjast með leikskólastarfinu og út frá myndbrotum sem 

tekin voru í leikskólum. 

Viðauki 3 

Viðauki 4 

      Reykjavík, 14. febrúar 2013 
 

Rannsókn á samskiptum og hegðun leikskólabarna 
 
Ágæta leikskólastarfsfólk 
 
Eins og sumum ykkar er kunnugt um hefur leikskólastjóri leikskólans gefið samþykki fyrir athugun á 
samskiptum og hegðun leikskólabarna í leikskólanum ykkar. Á næstu dögum mun ég og fjórir BS 
nemar í sálfræði við Háskóla Íslands koma í heimsókn í leikskólann. Tilgangur þessarar heimsóknar er 
að kynna okkur og skoða leikskólann. Ég er ábyrgðarmaður rannsóknarinnar og hef fengið nemana til 
að aðstoða mig við beinar áhorfsmælingar í leikskólanum. Á sama tíma eru þeir að kynnast 
leikskólastarfi og hvernig mælingar á hegðun og samskiptum eiga sér stað. Nemarnir munu skipta sér 
á deildirnar þrjár og einn mun kynna sér allar deildirnar. Það verða því aldrei fleiri en tveir nemar í 
einu á hverri deild en oftast einn. Í framhaldi af þessari heimsók munu nemarnir koma í heimsókn í 
nokkur skipti til að kynnast betur deildinni sem þeir munu mæla á, átta sig á aðstæðum og fá ykkur og 
börnin til að venjast viðveru sinni í leikskólanum. Þegar þeir hafa kynnt sér deildina og aðstæður vel 
munu þau koma í leikskólann til að æfa sig í að skrá hegðun og samskipti. Þessi þjálfun mun taka 
nokkrar vikur, stundum verða tveir saman. Áætlað er að eiginlegar mælingar fyrir rannsóknina eigi sér 
stað frá 8. til 20. apríl 2013 (með fyrirvara um breytta tímasetningu). Áður en þessar mælingar hefjast 
mun ég biðja ykkur að setja upplýst samþykki í hólf barnanna þar sem kemur meðal annars fram að 
engum persónuupplýsingum eða gögnum verði safnað um einstaka barn verði safnað. Þegar 
rannsóknin hefst munu nemarnir vera við mælingar fyrir hádegi aðra vikuna og eftir hádegi hina 
vikuna. Þið munið fá nánari upplýsingar um viðveru þeirra í leikskólanum þegar nær dregur.  
 
Við biðjum ykkur að upplýsa börnin um að gestur sé að koma að skoða leikskólann vegna verkefnis 
sem hann er að vinna í skólanum sínum. Nemarnir eiga að láta lítið á sér bera í öllum heimsóknum 
(nema þegar við komum og kynnum okkur) og eiga að reyna að komast hjá því eins og hægt er að eiga 
samskipti við ykkur og börnin. Þeir munu því ekki bregðast við bónum barnanna um aðstoð eða 
tilraunum þeirra til samskipta við þau meðan á heimsóknum og mælingum stendur. Nemarnir gætu 
þurft að spyrja ykkur einfaldra spurninga um aðstæður, fjölda barna og tímasetningar í dagskipulagi. 
Fyrir utan það eiga þeir að reyna að vera eins ósýnilegir og hægt er, eins og fluga á vegg J Það er því 
mikilvægt að þið látið nemana afskiptalausa og sinnið starfi ykkar eins og venjulega og dreifið athygli 
barnanna frá nemunum ef börnin gefa sig á tal við þá. Þetta er mikilvægt því við viljum að viðvera 
okkar valdi sem minnstri truflun í daglegu starfi leikskólans. Mælingarmenn mega ekki sýna 
starfsfólki eða börnum gögn sem er safnað meðan á mælingum stendur. Niðurstöður rannsóknarinnar 
verða kynntar fyrir starfsfólki þegar rannsókninni lýkur ef leikskólastjóri óskar eftir því.  
 
Það er von mín að þið verðið fyrir sem minnstri truflun af mælingum okkar og takið vel á móti mér og 
aðstoðarmönnum mínum. Ef þið hafið einhverjar spurningar varðandi framkvæmd rannsóknarinnar 
eða aðra þætti hennar þá endilega hafið samband við mig í síma 6997059 eða með tölvupósti á 
netfangið elisa.gudnadottir@reykjavik.is.  
 
Virðingarfyllst,  
 
 
_________________________________________________ 
Elísa Guðnadóttir, sálfræðingur á Þjónustumiðstöð Breiðholts 

Viðauki 5a 
Reykjavík                                                                                                                       október 2014 

Kæru foreldrar/forráðamenn 

Ég heiti Ólöf Tinna Frímannsdóttir og er meistaranemi í sálfræði við Háskóla Íslands. 
Tilgangur þessa bréfs er að láta ykkur vita af fyrirhuguðum beinum áhorfsmælingum í 
leikskóla barnsins ykkar í október 2014. Leikskólastjórinn hefur gefið samþykki sitt fyrir 
mælingunum og allir starfsmenn fengið upplýsingar um hvernig mælingum verður háttað.  

Þessar mælingar eru partur af rannsókn sem Elísa Guðnadóttir sálfræðingur stendur fyrir og er 
henni ætlað að meta samskipti og hegðun leikskólabarna. Útkoman mun ná til leikskólans í 
heild, en ekki einstakra barna og fullkominni nafnleynd er heitið fyrir barnið ykkar. Fjórir BS 
nemar í sálfræði við Háskóla Íslands munu sjá um mælingar í leikskólanum. 

Þau hafa fengið þjálfun í beinu áhorfi og hafa einnig heimsótt leikskólann undanfarið til að 
venjast aðstæðum og fá börn og starfsmenn til að venjast viðveru þeirra í leikskólanum. Þau 
hafa ekki og munu ekki hafa nein bein samskipti við barnið ykkar. Þau láta lítið á sér bera svo 
að nærvera þeirra hafi sem minnst truflandi áhrif á daglegt starf  í leikskólanum. Gögn úr 
mælingunum munu hugsanlega birtast eftir nokkur ár í fagtímariti eða á vísindaráðstefnum en 
hvergi mun koma fram um hvaða leikskóla eða börn um ræðir.  

Mikilvægt er fyrir þessa rannsókn að fá að fylgjast með sem flestum börnum leikskólans, þar 
á meðal ykkar barni, svo að niðurstöður mælinga gefi sem besta mynd af því hvernig 
samskiptum og hegðun leikskólabarna er háttað. Það er von mín og Elísu Guðnadóttur að 
niðurstöður þessarar athugunar muni koma leikskólanum og börnunum til góða í framtíðinni.  

Ef þið eruð á móti því að fylgst verði með barninu ykkar við daglegar athafnir í leikskólanum 
eða hafið spurningar hvað varðar beinar áhorfsmælingar í leikskólanum eða rannsóknina í 
heild þá vinsamlegast hafið samband við mig í síma 866-6106 eða á otf1@hi.is. Einnig er 
hægt að fá upplýsingar frá Elísu Guðnadóttur, sálfræðing (elisa.gudnadottir@reykjavik.is) eða 
frá leiðbeinanda mínum, Zuilmu Gabrielu Sigurðardóttur, dósent í sálfræði við HÍ í 
(zuilma@hi.is). Ef ekkert símtal eða tölvupóstur hefur borist fyrir 17. október er því tekið sem 
að þið hafið gefið samþykki ykkar fyrir því aðt BS nemarnir fylgist með barninu ykkar sem 
hluta af barnahópnum á deildinni. Þið getið dregið þátttöku barnsins ykkar til baka hvenær 
sem er meðan á mælingum stendur með því að hafa samband við mig símleiðis eða með 
tölvupósti og mun það ekki hafa neinar afleiðingar fyrir ykkur eða barnið ykkar.  

Með von um góðar undirtektir 

Virðingarfyllst 

_________________________________________ 

Ólöf Tinna Frímannsdóttir , meistaranemi í sálfræði 

_________________________________________ 

Elísa Guðnadóttir, sálfræðingur 

Viðauki 5b 
Reykjavík                                                                                                    October 2014   

Dear parents 

My name is Ólöf Tinna Frímannsdóttir and I am a masters student in psychology at the 
University of Iceland. The purpose of this letter is to let you know about a research project 
that Elísa Guðnadóttir, licenced psychologist, is conducting  in your child's preschool in 
October of 2014. The project has been approved by the principal of the preschool and all the 
staff  have agreed to participate.  

This research consists of direct observations of the children’s activities with the purpose of 
assessing the interactions and behavior of preschool children. The results will not reflect in 
any way on any single child, they will only be observed as a group and I promise full 
anonymity for your child (i.e., no names will be recorded or mentioned ever in the results or 
any part of the study). Four BS senior students in psychology at the University of Iceland, 
working under my supervision will observe and record interactions and behavior of children 
during daily routines in the preschool. We will not interact with your child, only observe and 
record the children’s interactions and behavior.  

We will do our best not to disturb your child´s daily routines in the preschool. The results will 
be part of larger study and will possibly be presented in a scientific journal or at a conference 
in the future but no information about the preschool or the children will be provided.  

It is very important to observe as many children as possible, including your child, so the 
results can be representative of interactions and behavior of preschool children in general. It is 
my hope and Elísu Guðnadóttur’s that the results will benefit the preschool and the children.   

If you oppose to the participation of your child or if you have any questions about this 
research then please contact me in 866-6106 or at otf1@hi.is. You can also get information 
from Elísa Guðnadóttir, at elisa.gudnadottir@reykjavik.is or from my mentor Zuilma Gabriela 
Sigurðardóttur, associate professor  in psychology at the University of Iceland at 
zuilma@hi.is. Your non-participation will have no consequences for you or your child. If I 
have not received a phone call or an e-mail from you before October 17th I will assume that 
you have given me permission to observe your child as a part of the group in the preschool. 
You can withdraw your child from the project at any time without any consequences for you 
or your child. If you want to do that you either can call me or send me an e-mail to let me 
know.   

In great hope of your full cooperation,   

Sincerely, 

_________________________________________ 

Ólöf Tinna Frímannsdóttir, masters student in psychology  

_________________________________________ 

Elísa Guðnadóttir, licenced psychologist 

 


